
ᑭᔮᐦ ᒑ ᒌᐦ ᐊᔨᒥᐦᑖᑭᓂᐧᐃᒡ ᐊᓂᑎᐦ 
ᑳᒥᔑᓈᔥᑖᐱᔨᔑᒡ ᐊᓂᑎᐦ ᓅᑯᓂᔨᒡᐦ 

ᐅᒥᓯᓂᐦᐄᑭᓂᐧᐋᐤᐦ ᐊᓂᒌ ᒉᐃᒥᔅ ᐯᐃᐦ 

ᒥᔮᒨᐱᔥᑎᐦᒡᐦ, ᐊᓂᔮ ᒑ ᐃᐦᑐᑎᒧᐧᐋᑯᐱᓈ 
ᑭᔮᐦ ᐊᓂᔮ ᐋᑎ ᐃᔨᐦᑎᒡ, ᓂᔥᑐ 

ᐊᔨᒧᐧᐃᓐᐦ ᐋᐦ ᐋᐱᑎᐦᒡᐦ᙮

ᐋᑯᑖᐦ ᒦᓐ ᒑ ᒌᐦ ᐅᐦᑎᓂᒫᒄ ᐆ ᑎᐹᒋᒧᐧᐃᓯᓂᐦᐄᑭᓐ 
ᐅᒥᓯᓂᐦᐄᒑᐅᑭᒥᑯᐧᐋᐦᒡ ᐅᑎᐦ ᐋᐦᑎᑯᓂᔨᒡ:
JBACE

383, rue Saint-Jacques, bureau C-220

Montréal  (Québec)  H2Y 1N9

      514-286-4400

      514-284-0039

http://www.ccebj-jbace.ca

			   ᐧᐋᑎᓂᑭᓂᐧᐃᒡ ᐅᑖᐦ ᐊᑎᒫᐲᓯᒻ������������������������������������������������������������3

ᒑᐧᑳᓐ ᐃᔮᔨᒧᑖᒡ ᐅᑎᐦ ᒥᓯᓂᐦᐄᑭᓂᐦᒡ



ᒥᒋᓯᐅᐲᓯᒻ 31, 2013

ᐲᑎᕐ ᑫᓐᑦ
ᓈᑳᓂᔥᑭᐦᒡ ᒑ ᐄᔑ ᓈᓈᑭᒋᐦᑖᑭᓂᐧᐃᐧᐃᔨᒡ ᐊᔅᒌᔨᐤ ᐅᑎᐦ ᑳᐦᓈᑖᐦ

ᐄᕝ-ᕕᕌᓐᓯᐧᐋᐦ ᐱᐧᓛᓐᔐᑦ
ᓈᑳᓂᔥᑭᐦᒃ ᐋᑳ ᒑ ᒌᐦ ᒫᐦᒋᔥᑖᑭᓂᐧᐃᐧᐃᔨᒡ ᐊᓂᔮ ᐊᔅᒌᐦᒡ ᐧᐋᑎᓂᑭᓂᐧᐃᐧᐃᔨᒡ, ᐊᔅᒌᔨᐤ ᐋᐦ 
ᓈᓈᑭᒋᐦᑖᑭᓂᐧᐃᐧᐃᔨᒡ, ᓂᑑᐦᐅᐧᐃᓂᔨᐤ ᑭᔮᐦ ᐊᓂᔮ ᐊᔅᒌᔨᐤ ᓈᔥᒡ ᐧᐋᐦ ᓈᑭᑎᐧᐋᔨᐦᑖᑯᓂᔨᒡ 
ᐅᑎᐦ ᑯᐯᒃ

ᒫᕠᔨᐤ ᑰᓐ ᑲᒻ
ᒋᔖᐅᒋᒫᐦᑳᓐ
ᓅᐦᒋᒦᐅᐄᔨᔨᐅᒡ ᑭᔮᐦ ᐧᐄᓂᐹᑰᒡ ᐋᐦ ᓈᑎᒫᑐᒡ (ᐄᔨᔨᐅᔅᒌᐦᒡ)

ᒋᒥᓯᓂᐦᐋᒫᑎᓈᐧᐋᐤ:
ᓂᓯᒋᔮᓯᓐ ᐋᑎᔑᐦᐋᒫᑎᑯᒡ ᐆ ᒥᓯᓂᐦᐄᑭᓐ ᑳ ᐄᔅᐱᔨᒡ ᒑᐧᑳᓐ ᐅᑖᐦ ᒉᐃᒥᔅ ᐯᐃᐦ ᐋᐦ 
ᒫᒨᐱᔥᑎᑭᓂᐧᐃᒡ ᐋᐦ ᐧᐄᔓᑖᒡ ᐊᔅᒌ ᒑ ᐄᔑ ᓈᑭᑎᐧᐋᔨᐦᑖᑯᒡ ᐊᓂᑖᐦ ᐄᔥᒄ ᒥᒋᓯᐅᐲᓯᒻ 31, 
2013᙮
ᓃᔨ,

ᑮ ᐁᐃᑑ
ᓈᑳᓂᐱᔥᑎᒫᓐ

i



ii

ᓈᑳᓂᐱᔥᑎᐦᒃ ᐅᑎᔨᒧᐧᐃᓐ

ᐊᓂᑎᐦ ᒉᐃᒥᔅ ᐯᐃᐦ ᑭᔮᐦ ᐊᑎᒫᐲᓯᒻ ᑯᐯᒃ ᓂᔅᑯᒧᐧᐃᓂᐦᒡ ᐋᑯᑎᐦ 
ᒫᓯᓈᑖᔨᒡ ᐋᐦ ᒌᐦ ᒥᔮᑭᓂᐅᐧᐃᒡ ᐊᓂᒌ ᒥᔮᒨᐱᔥᑎᐦᒡᐦ ᒑ ᐄᔑ 
ᓈᑭᑎᐧᐋᔨᐦᑖᑯᓂᔨᒡ ᐊᔅᒌᔨᐤ ᐅᑖᐦ ᒉᐃᒥᔅ ᐯᐃᐦ ᐊᓂᑎᐦ ᒑ ᒌ 
ᐅᐦᒋ ᒫᒨᐱᒡ ᐊᓂᒌ ᑳ ᐧᐃᔮᔨᐦᑖᓯᒡ ᐅᑖᐦ ᐅᐦᒋ ᑳᐦᓈᑖᐦ, ᑯᐯᒃ ᑭᔮᐦ 
ᐄᔨᔨᐅᔅᒌᐦᒡ ᐋᑎ ᑭᑎ ᑎᐹᔨᐦᒋᒑᒡ ᒑ ᒌᐦ ᐋᔨᒧᑎᐦᒡᐦ ᑖᓂᔮ ᐊᓂᔮ 

ᑎᔮᐦᑭᐦᐄᒑᐱᔨᔨᒡ ᐅᑖᐦ ᐄᔨᔨᐅᔅᒌᒡ᙮ ᐅᒌ ᒫᒃ ᒥᔮᒨᐱᒡ, ᒑᑳᑦ ᒨᔥ ᒥᓯᐧᐋ ᐋᐦ ᓂᐦᐋᔨᐦᑎᒥᐦᐄᑯᒡ, ᐊᓂᔮ 
ᒑ ᐄᔑ ᐧᐄᐦᑎᒧᐧᐋᑭᓂᐧᐃᐧᐃᔨᒡᐦ ᑎᐹᔨᐦᒋᒑᓯᐤᐦ ᒑ ᒌᐦ ᒥᔥᑭᐧᐃᔥᑖᔨᐤ ᐋᐦ ᐱᒥᐱᔨᐦᑖᑭᓂᐧᐃᐧᐃᔨᒡ ᐊᓂᔮ 
ᐧᐄᔓᐧᐋᐅᐧᐃᓂᔨᐤ ᐅᐦᒋ ᐊᔅᒌᔨᐤ ᐋᐦ ᐧᐄᐦ ᒥᓈᒋᐦᑖᑭᓂᐧᐃᐧᐃᔨᒡ ᑭᔮᐦ ᐱᒫᑎᓰᐧᐃᓂᐦᒡ ᒑ ᐄᔑ ᑖᐦᑭᐦᐄᒑᐱᔨᔨᒡ᙮

ᐊᓂᔮ ᒫᒃ ᐋᐦ ᑭᓂᐧᐋᐱᐦᑎᐦᒡᐦ ᐅᒌ ᒥᔮᐱᔥᑎᐦᒡᐦ ᐋᐦ ᐧᐄᐦ ᒥᓈᒋᐦᑖᑭᓂᐧᐃᐧᐃᔨᒡ ᐊᔅᒌᔨᐤ ᐋᔪᐧᐃᒄ 
ᐹᒋᔅᑎᓂᐦᒡᐦ ᒑ ᐋᔨᒧᑖᔨᒡ ᐊᓂᔮ ᐧᐋᐦ ᐄᑖᐱᑎᓰᓈᓂᐧᐃᐧᐃᔨᒡ ᐅᑖᐦ ᐊᑎᒫᐲᓯᒻ᙮ ᐋᑯᑖᐦ ᑳ ᐄᔑ 
ᐧᐄᐦᑎᒧᐧᐃᒋᐦᑦ ᑯᐯᒃ ᑎᐹᔨᐦᒋᒑᓯᐤ ᔮᔨᑖ ᐱᑎᒫ ᒑ ᒫᒥᑐᓈᔨᐦᑎᒥᐦᐄᑯᑦ ᐊᓂᔮ ᓈᔥᒡ ᒑ ᑖᐦᑭᐦᐄᒑᐱᔨᔨᒡ 
ᐅᐦᒋ ᐋᐦ ᐧᐄᐦ ᑭᓂᐧᐋᔨᐦᑖᑯᓂᔨᒡ ᐊᔅᒌᔨᐤ ᑭᔮᐦ ᐊᓂᔮ ᒑ ᐄᔑ ᑖᐦᑭᐦᐄᒑᐱᔨᔨᒡ ᐱᒫᑎᓰᐧᐃᓂᐦᒡ ᐋᐦᐧᒫᔮᐦ 
ᐱᒋᔅᑎᓂᑭᓂᐧᐃᐧᐃᔨᒡ ᐊᓂᔮ ᐧᐋᐦ ᐄᑖᐱᑎᓰᓈᓂᐧᐃᐧᐃᔨᒡ᙮ ᐋᑯᑎᐦ ᔮᔨᑖ ᐋᔥᒋᐱᔨᒡ ᐊᓐ ᒑ ᐄᔑ 
ᒥᓈᒋᐦᑖᑭᓂᐧᐃᒡ ᐊᔅᒌ ᑭᔮᐦ ᒑ ᐄᔑ ᑖᐦᑭᐦᐅᑯᑦ ᐄᔨᔨᐤ ᑭᔮᐦ ᐄᔥᒌᒫᐤ ᐋᔑ ᒥᓯᓈᑖᒡ ᐊᓐ ᒉᐃᒥᔅ ᐯᐃᐦ 
ᑭᔮ ᐊᑎᒫᐲᓯᒻ ᑯᐯᒃ ᓂᔅᑯᒧᐧᐃᓐ᙮ ᐋᔪᐧᐃᑯᓐᐦ ᐊᓂᔮᐦ ᐋᐱᑎᓰᐧᐃᓐᐦ ᒑ ᐧᐄᐦ ᓃᔥᑖᒥᔥᑖᑦ ᑎᐹᔨᐦᒋᒑᓯᐤ ᒑ 
ᐧᐄᒋᐦᐄᑯᔨᒡᐦ ᐄᔨᔨᐤᐦ ᑭᔮᐦ ᐊᓂᔮᐦ ᑯᑎᒃᐦ ᐃᐦᑖᐧᐃᓐᐦ ᐅᑖᐦ ᐧᐋᔅᑳ ᐋᐦᑎᑯᓂᔨᒡᐦ ᐃᐦᑖᐧᐃᓐᐦ᙮

ᐋᔪᐧᐃᒄ ᒫᒃ ᒦᓐ ᐧᐋᐦᑐᑎᐦᒡᐦ ᐊᓂᒌ ᒥᔮᒨᐱᔥᑎᐦᒡᐦ ᐊᔅᒌᔨᐤ ᐋᐦ ᐧᐄᐦ ᒥᓈᒋᐦᑖᑭᓂᐧᐃᐧᐃᔨᒡ ᐊᔅᒌᔨᐤ ᐊᑎᑎᐤ 
ᒑ ᒥᔮᔨᒡ ᐊᓂᔮ ᐋᐦ ᓈᓂᑑᒋᔅᒑᔨᐦᑖᑯᓂᔨᒡ ᒑ ᐄᔑ ᑖᐦᑭᐦᐄᒑᐱᔨᔨᒡ ᐋᐱᑎᓰᓈᓂᐧᐃᐧᐃᔨᒑ ᑭᔮᐦ ᒑ ᐄᔑ 
ᑖᐦᑭᐦᐄᒑᐱᔨᔨᒡ ᐱᒫᑎᓰᐧᐃᓂᐦᒡ᙮ ᐋᑯᑖᐦ ᒫᒃ ᐋᔑ ᑭᓂᐧᐋᐱᐦᑎᒫᐦᒡ ᐊᑎᑎᐤ ᒑ ᒌᐦ ᓲᐦᒋᓰᒥᑭᐦᒡ ᐊᓐ ᒑ ᐄᔑ 
ᑭᓂᐧᐋᐱᐦᑎᑭᓂᐧᐃᑯᐱᓈ ᒑ ᐄᔑ ᑖᐦᑭᐦᐄᒑᐱᔨᒡ ᐊᔅᒌᐦᒡ ᑭᔮᐦ ᐱᒫᑎᓰᐧᐃᓂᐦᒡ, ᐋᑯᑎᐦ ᒫᒃ ᐊᓂᑎᐦ ᐊᑎᑎᐤ 
ᒑ ᒌᐦ ᐧᐄᒋᐦᐄᐧᐋᒡ ᐊᓂᑖᐦ ᐅᐦᒋ ᐅᑎᐦᑖᐧᐃᓂᐧᐋᐦᒡ ᐊᐧᐋᓂᒌ᙮ ᐅᒌ ᒫᒃ ᒥᔮᒨᐱᒡ ᒌᐦ ᐧᐄᐦᑎᒧᒡ ᐊᓂᔮ 
ᒑᐧᑳᔨᐤ ᒑ ᒌᐦ ᐃᐦᑐᑎᑭᓂᐧᐃᐧᐃᔨᒡ ᐊᑎᑎᐤ ᒑ ᒌᐦ ᐧᐋᐦᒋᔨᑯᔨᒡᐦ ᐊᐧᐋᔨᐤᐦ ᐋᐦ ᐧᐃᔮᔨᐦᑖᑯᓂᔨᒡ ᒑᐧᑳᔨᐤ 
ᐅᑖᐦ ᐊᑎᒫᐲᓯᒻ ᑭᔮᐦ ᐋᑯᑎᐦ ᒑ ᒌᐦ ᐅᐦᒋᐱᔨᔨᒡ ᑭᔮᐦ ᒑ ᐧᐄᒋᐦᐄᐧᐋᐱᔨᔨᒡ ᐋᐦ ᐊᒋᐧᐃᐱᔨᔨᒡ ᐊᓂᔮ ᒑ 
ᐧᐃᔥᑖᐱᔨᐦᐄᐧᐋᔨᒡ ᐃᔅᑯᑎᒃ ᐋᐱᑎᓰᓈᓂᐧᐃᐧᐃᔨᒑ ᐊᓂᑖᐦ ᐱᑯᑎᔅᑭᒥᒡ ᑭᔮᐦ ᐊᓂᑖᐦ ᐃᐦᑖᐧᐃᓂᐦᒡ᙮

ᓂᒌᐦ ᓯᒋᔮᓯᓐ ᒫᒃ ᐋᐦ ᒌᐦ ᓃᑳᓂᐱᔥᑎᒫᓐ ᐆ ᐋ ᐄᔑ ᒫᒨᐱᔥᑎᑭᓂᐧᐃᒡ ᐊᔅᒌ ᐋᐦ ᓈᑭᑎᐧᐋᔨᐦᑖᑯᐦᒡ ᑭᔮᐦ 
ᐋᐦ ᐧᐄᔓᑖᒡ ᐆ ᐹᐳᐦᒡ 2012-2013 ᑭᔮᐦ ᓂᐧᐄᐦ ᓂᔅᑯᒫᐧᐃᒡ ᐊᓂᒌ ᑳ ᐧᐄᒑᐱᑎᓰᒥᐧᑳᐤ ᑭᔮᐦ ᓈᔥᒡ ᐋᐦ ᒌᐦ 
ᒋᓯᒑᔨᐦᑎᒥᐦᐄᑯᒡ ᐊᔅᑭᓂᐱᐳᓐᐦ᙮

ᑮ ᐁᐃᑑ
ᑳᓃᑳᓂᐱᔥᑎᐦᒃ
ᒥᒋᓯᐅᐲᓯᒻ 31, 2013



ᐊᓂᑎᐦ ᐋᑯᓂᐦᐄᒑᐱᔨᒡ ᐊᓐ ᐧᐄᔓᐧᐋᐅᐧᐃᓐ ᐅᐦᒋ ᐋᐦ ᐧᐄᐦ ᓈᑭᑎᐧᐋᔨᐦᑖᑯᐦᒡ 
ᐊᔅᒌ ᑭᔮᐦ ᐱᒫᑎᓰᐧᐃᓐ (22 ᐱᔅᑭᑎᓯᓂᐦᐄᑭᓂᐦᒡ)

iii



ᐊᓂᑎᐦ ᒫᒃ ᒉᐃᒥᔅ ᐯᐃᐦ ᑭᔮᐦ ᐊᑎᒫᐲᓯᒻ ᑯᐯᒃ ᓂᔅᑯᒧᐧᐃᓂᐦᒡ ᓃᔓᔨᒡ ᒌ ᐄᔑᓈᑯᓐᐦ ᐧᐄᔓᐧᐋᐅᐧᐃᓐᐦ 
ᐅᐦᒋ ᐊᔅᒌ ᐋᐦ ᐧᐄᐦ ᓈᑭᑎᐧᐋᔨᐦᑖᑯᐦᒡ ᑭᔮᐦ ᐋᐦ ᐧᐄᐦ ᓈᑭᑎᐧᐋᔨᐦᑖᑯᐦᒡ ᐱᒫᑎᓰᐧᐃᓐ: ᐹᔨᑯᔨᒡ ᐅᑖᐦ ᒉᐃᒥᔅ 
ᐯᐃᐦ ᐃᔨᔨᐅᔅᒌᐦᒡ ᐄᑖᐦᒑ (22 ᐱᔅᑭᑎᓯᓂᐦᐄᑭᐦᒡ ᒫᓯᓈᑖᒡ) ᑭᔮᐦ ᐹᔨᑯᔨᒡ ᐅᑖᐦ ᐄᔥᒌᒫᐅᔅᒌᐦᒡ ᒑ ᐋᐱᑎᐦᒡ 
ᓅᓈᕕᒃ ᐄᑖᐦᒑ (23 ᐱᔅᑭᑎᓯᓂᐦᐄᑭᐦᒡ ᒫᓯᓈᑖᒡ)᙮ ᐊᓂᑖᐦ ᒫᒃ ᑳ ᐄᔑ ᐋᐱᑎᓰᓈᓂᐧᐃᒡ ᐊᑎᒫᐲᓯᒻ ᑯᐯᒃ 
ᐋᑯᑎᐦ ᑳ ᐅᐦᒋ ᒋᔅᒑᔨᐦᑖᑯᐦᒡ ᑖᓐ ᑳ ᐄᔑ ᐱᒥᐱᔨᐦᑖᑭᓂᐧᐃᒡ ᐊᔅᒌ ᐋᐦ ᐧᐄᐦ ᓈᑭᑎᐧᐋᔨᐦᑖᑯᐦᒡ ᑳ ᐄᔑ 
ᑭᓂᐧᐋᐱᐦᑎᑭᓂᐧᐃᒡ ᐋᑳ ᐄᔑᓈᑯᐦᒡ ᐊᓐ ᐋᔑ ᑭᓂᐧᐋᐱᐦᑎᑭᓂᐧᐃᒡ ᐅᑖᐦ ᐊᑎᒫᐲᓯᒻ ᐋᔑᓈᑯᐦᒡ ᐅᑖᐦ 
ᐲᓯᐧᒫᐦᑖᐦᒡ ᑯᐯᒃ ᐄᑖᐦᒑ᙮

ᐊᓂᔮ ᒫᒃ ᒑ ᐄᑖᐱᑎᓰᐧᐋᑯᐱᓈ ᐊᓂᒌ ᒥᔮᒨᐱᔥᑎᐦᒡᐦ ᐊᔅᒋᔨᐤ ᐋᐦ ᐧᐄᐦ ᒥᓈᒋᐦᑖᑭᓂᐧᐃᐧᐃᔨᒡ ᔮᔨᑖ ᒑ 
ᐋᐱᑎᓂᔨᒡ ᐊᓂᔮ 22 ᐱᔅᑭᑎᓯᓂᐦᐄᑭᓂᐦᒡ ᐋᒋᔥᑖᔨᒡ ᐊᓂᔮ ᐧᐄᔓᐧᐋᐅᐧᐃᓂᔨᐤ᙮ ᐊᓂᒌ ᒫᒃ ᒥᔮᒨᐱᔥᑎᐦᒡᐦ 
ᒥᒋᓐ ᑭᓂᐧᐋᐱᐦᑎᒧᒡ ᐊᓂᔮ ᒑ ᐄᔅᐱᔨᐦᑖᑭᓂᐧᐃᐧᐃᔨᒡ ᐋᐦ ᓈᓂᑑᒋᔅᒑᔨᐦᑖᑯᓂᔨᒡ ᒑ ᐄᔑ ᑖᐦᑭᐦᐄᒑᐱᔨᔨᒡ 
ᐊᔅᒌᔨᐤ ᑭᔮᐦ ᒑ ᐄᔑ ᑖᐦᑭᐦᐄᒑᐱᔨᔨᒡ ᐱᒫᑎᓰᐧᐃᓂᐦᒡ ᑭᔮᐦ ᒦᓐ ᒑ ᑭᓂᐧᐋᐱᐦᑎᐦᒡᐦ ᑖᐧᐹᐦ ᒫᐧᔮᔨᐧᑳ ᑭᔮᐦ 
ᐄᑖᔨᐦᑎᐦᐧᑳᐧᐋ ᒑ ᐋᐦᒋᔥᑖᒡ ᐋᐦ ᐧᐄᐦᑎᒧᐧᐋᒡ ᐊᓂᔮᐦ ᑯᑎᒃᐦ ᐊᓂᑖᐦ ᒑ ᒌᐦ ᐄᔑᓈᑯᓂᔨᒡ᙮ ᐊᓂᒌ 
ᒫᒃ ᒥᔮᒨᐱᒡ ᐋᔪᐧᐃᒄ ᒦᓐ ᐅᑖᐱᑎᓰᐧᐃᓂᐧᐋᐤ ᒑ ᐧᐄᐦᑎᐦᒡᐦ ᐋᑖᔨᐦᑎᒥᐦᐄᑯᒡ ᐅᐦᒋ ᐊᓂᔮ ᓂᓈᐦᑭᐤ ᐋ 
ᐄᔑᓈᑯᓂᔨᒡᐦ ᐧᐄᔓᐧᐋᐅᐧᐃᓐᐦ ᐊᓂᑖᐦ ᑎᐹᔨᐦᒋᒑᓰᓈᐦᒡ ᐧᐋᐦᒋᐱᔨᔨᒡᐦ ᔮᔨᑖ ᒑ ᒌᐦ ᑭᓂᐧᐋᐱᐦᑎᑭᓂᐧᐃᐧᐃᔨᒡᐦ 
ᐋᔑ ᒥᓯᓈᑖᔨᒡ ᐊᓂᔮ ᐧᐄᔓᐧᐋᐅᐧᐃᓂᔨᐤ᙮

ᐊᓂᑎᐦ ᐧᐄᔓᐧᐋᐅᐧᐃᓂᐦᒡ ᐋᑯᑎᐦ ᒫᓯᓈᑖᒡ, ᑯᑎᒃ ᑭᔨᐧᐹ ᑭᔮᐦ ᒑᐧᑳᓐ ᐋᐦ ᐋᔨᒧᑖᒡ, ᐋᐅᒄ ᒑ 
ᑭᓂᐧᐋᐱᐦᑎᑭᓂᐧᐃᐧᐃᔨᒡ ᐊᓂᔮ ᐄᔨᔨᐤ ᐅᑭᔅᒋᐦᐅᐧᐃᓐ ᐅᐦᒋ ᐋᐦ ᓂᑑᐦᐅᑦ, ᐋᐦ, ᓅᑎᒫᓵᑦ, ᑭᔮᐦ ᐋᐦ 
ᐧᐃᓂᐦᐄᒑᑦ ᐋᔑ ᒥᓯᓈᑖᒡ ᐊᓂᑎᐦ ᒉᐃᒥᔅ ᐯᐃᐦ ᑭᔮᐦ ᐊᑎᒫᐲᓯᒻ ᑯᐯᒃ ᓂᔅᑯᒧᐧᐃᓂᐦᒡ, ᑭᔮᐦ ᓈᔥᒡ ᒑ ᐧᐄᐦ 
ᓈᑭᑎᐧᐋᔨᐦᑖᑯᐦᒡ ᐋᑳ ᒑ ᐧᐃᔥᑖᐱᔨᒡᐦ ᐄᔨᔨᐤ ᐃᐦᑖᐧᐃᓐᐦ, ᓂᑑᐦᐅᐧᐃᓐ ᑭᔮᐦ ᐊᔅᒌ ᔮᔨᑖ ᒑ ᐧᐄᐦ ᑭᓂᐧᐋᔨᐦᑖᑯᐦᒡ 
ᐃᔅᑯᑎᒃ ᐋᐱᑎᓰᓈᓂᐧᐃᐧᐃᒑ᙮

ᐊᓂᐦᐄ ᒫᒃ ᐋᐦ ᐱᐳᐦᒡᐦ 2012-13, ᐊᓂᒌ ᒥᔮᒨᐱᒡ ᒌᐦ ᑭᓂᐧᐋᐱᐦᑎᒧᒡᑭᔮᐦ ᒌᐦ ᐧᐋᐱᐦᑎᒧᒡ ᔮᔨᑖ ᒑ 
ᒫᒥᑐᓈᔨᐦᑎᒥᐦᐄᐧᐋᔨᒡ ᐅᐦᒋ ᐋᐦ ᐋᐱᑎᓰᓈᓂᐧᐃᐧᐃᔨᒡ ᐅᑖᐦ ᐊᑎᒫᐲᓯᒻ ᐄᑖᐦᒑ᙮ ᑭᔮᐦ ᐋᔪᐧᐃᒄ ᓈᔥᒡ ᑳᐦ 
ᑭᓂᐧᐋᐱᐦᑎᐦᒡᐦ ᐊᓂᔮ ᑳ ᐅᔥᑳᔨᒡ ᐧᐄᔓᐧᐋᐅᐧᐃᓂᔨᐅᒡ ᐅᐦᒋ ᐋᐦ ᓅᑖᐦᑎᐧᑳᓂᐧᐃᐧᐃᔨᒡ ᐅᑖᐦ ᐅᐦᒋ ᑯᐯᒃ 
ᑎᐹᔨᐦᒋᒑᓰᓈᐦᒡ ᑭᔮᐦ ᐋᔑ ᐱᒥᐱᔨᐦᑖᑭᓂᐧᐃᐧᐃᔨᒡ ᐅᑖ ᒉᐃᒥᔅ ᐯᐃᐦ ᐄᑖᐦᒑ᙮ ᒫᐦᒋᒡ ᒫᒃ ᐅᒌ ᒥᔮᒨᐱᔥᑎᐦᒡᐦ 
ᐊᔅᒌᔨᐤ ᐋᐦ ᐧᐄᐦ ᓈᑭᑎᐧᐋᔨᐦᑖᑯᓂᔨᒡ ᓂᒧᐃ ᐴᓃᐧᐃᒡ ᐋᐦ ᓈᓂᑑᒋᔅᒑᔨᐦᑎᐦᒡᐦ ᐊᓂᔮ ᒑ ᐄᔑ ᑖᐦᑭᐦᐄᒑᐱᔨᔨᒡ 
ᐋᐱᑎᓰᐧᐃᓂᔨᐤ ᑭᔮᐦ ᐊᓂᔮ ᒦᓐ ᐋᐦ ᑭᓂᐧᐋᐱᐦᑎᑭᓂᐧᐃᐧᐃᔨᒡ ᑭᔮᐦ ᒌᐦ ᐧᐃᔨᐱᔨᐦᑖᐧᐃᒡ ᑖᓂᑖᐦ ᐊᑎᑎᐤ ᒑ 
ᒌᐦ ᐧᐄᒋᐦᐄᐧᐋᔨᒡᐦ ᒥᓯᐧᐋ ᐊᐧᐋᔨᐤᐦ ᑭᔮᐦ ᐊᓂᔮ ᐋᐦ ᓅᒋᓯᓈᓂᐧᐃᐧᐃᔨᒡ᙮

ᓃᔥᑎᒻ ᐧᐄᐦᑎᒫᒑᐧᐃᓐ
  

1



2

ᒑ ᐄᔑᑳᐳᐧᐃᔥᑎᑭᓂᐧᐃᒡ 
ᐋᐱᑎᓰᐧᐃᓐ ᐅᑖᐦ 

ᐊᑎᒫᐲᓯᒻ 1
ᐊᓐ ᒫᒃ ᒑ ᐄᔑ ᐋᐱᑎᓰᓈᓂᐧᐃᒡ ᐅᑖᐦ ᐊᑎᒫᐲᓯᒻ ᐄᑖᐦᒑ ᐋᔑ ᒥᓯᓈᑖᒡ 
ᐊᓂᑎᐦ ᐱᓛᓐ ᐧᓈᕐ ᐋᔑ ᒥᓯᓈᑖᒡ ᒋᑭ ᒌᐦ ᐄᔑᓈᑯᓐ ᒑ ᒌᐦ ᑖᐦᑭᐦᐄᒑᐱᔨᒡ ᐋᐦ 
ᓂᑑᐦᐅᓈᓂᐧᐃᒡ, ᐋᐦ ᓅᑎᒫᓵᓂᐧᐃᒡ ᑭᔮᐦ ᐋᐦ ᐧᐃᓂᐦᐄᒑᓂᐧᐃᒡ ᔖᔥ ᐋᐦ ᒌᐦ ᔮᔨᒋᔥᑐᐧᐋᑭᓂᐅᐧᐃᒡ 
ᐄᔨᔨᐅᒡ ᐊᓂᑎᐦ ᐋᔑ ᒥᓯᓈᑖᒡ 24 ᐱᔅᑭᑎᓯᓂᐦᐄᑭᓂᐦᒡ ᒉᐃᒥᔅ ᐯᐃᐦ ᑭᔮᐦ ᐊᑎᒫᐲᓯᒻ ᑯᐯᒃ ᓂᔅᑯᒧᐧᐃᓂᐦᒡ᙮ ᐊᓂᒌ 
ᒫᒃ ᒥᔮᒨᐱᒡ ᒥᑎᑑᓐ ᑖᐧᐹᐦᑎᒧᒡ ᐋᐦ ᒋᔅᑎᒫᐧᐃᓂᔨᒡ ᑖᐧᐹᐦ ᔮᔨᑖ ᒑ ᒫᒥᑐᓈᔨᐦᑎᒥᐦᐄᐧᐋᔨᒡ ᒑ ᐄᔑ ᑖᐦᑭᐦᐄᒑᐱᔨᔨᒡ ᐋᐦ 
ᐧᐄᐦ ᑭᓂᐧᐋᔨᐦᑖᑯᓂᔨᒡ ᐊᔅᒌᔨᐤ ᑭᔮᐦ ᒑ ᐄᔑ ᑖᐦᑭᐦᐄᒑᐱᔨᔨᒡ ᐱᒫᑎᓰᐧᐃᓂᐦᒡ ᐊᓂᔮ ᐧᐋ ᐄᔑ ᐋᐱᑎᓰᓈᓂᐧᐃᐧᐃᔨᒡ 
ᐅᑖᐦ ᐊᑎᒫᐲᓯᒻ ᑯᐯᒃ᙮

• ᐋᔑ ᐱᑯᓵᔨᐦᑖᑯᐦᒡ ᔮᔨᑖ ᒦᓐ ᐱᑎᒫ ᒑ ᑭᓂᐧᐋᐱᐦᑎᑭᓂᐧᐃᒡ ᐋᐦᐧᒫᔮᐦ ᐋᐱᑎᓰᓈᓂᐧᐃᒡ
ᐄᔅᑯᑎᒃ ᐃᔨᐦᒡ ᑳ ᐄᔅᐱᔨᒡ ᑯᐯᒃ ᑎᐹᔨᐦᒋᒑᐧᐃᓐ ᒥᔑᑳᒫᐦᔮᐅᐲᓯᒻ ᑳ ᐊᑯᒋᐦᒃ 2012, ᐊᓂᒌ ᒥᔮᒨᐱᔥᑎᐦᒡᐦ 
ᑭᔮᐦ ᐧᐋᔨᔓᑎᐦᒡᐦ ᐊᔅᒌᔨᐤ ᐋᐦ ᐧᐄᐦ ᓈᑭᑎᐧᐋᔨᐦᑖᑯᓂᔨᒡ ᔮᔨᑖ ᒦᓐ ᒌᐦ ᐧᐄᐦ ᒋᔅᒑᔨᐦᑎᔨᐧᐋᐧᐃᒡ ᑖᐧᐹᐦ ᑯᐃᔅᒄ ᒑ 
ᑭᓂᐧᐋᐱᐦᑎᑭᓂᐧᐃᐧᐃᔨᒡ ᐊᓂᔮ ᒑ ᐄᔑ ᑖᐦᑭᐦᐄᒑᐱᔨᔨᒡ ᐋᐦ ᐧᐄᐦ ᒥᓈᒋᐦᑖᑭᓂᐧᐃᐧᐃᔨᒡ ᐊᔅᒌᔨᐤ ᐅᑖᐦ ᐊᑎᒫᐲᓯᒻ 
ᔖᔥ ᐊᓂᑖᐦ ᑳ ᐄᔑ ᒥᓯᓈᑖᔨᒡ ᒑ ᒌ ᐄᔑ ᑭᓂᐧᐋᐱᐦᑎᑭᓂᐧᐃᐧᐃᔨᒡ᙮ ᐊᓂᔮ ᒫᒃ ᒦᓐ ᑯᑎᒋᔨᐤ ᐋᔑᓈᑯᓂᔨᒡ, 
ᐊᓂᒌ ᒥᔮᒨᐱᒡ ᒌᐦ ᔒᐦᒋᒫᐧᐃᒡ ᐊᓂᔮᐦ ᐋᑎ ᓂᓃᑳᓂᔥᑎᒥᔨᒡᐦ ᐋᑦ ᐹᐦᐹᔨᒄ ᐊᑎ ᑭᑭᓂᐧᐋᐱᐦᑎᑭᓂᐧᐃᔨᒡ 
ᐊᓂᔮ ᐧᐋᐦ ᐄᑖᐱᑎᓰᓈᓂᐧᐃᐧᐃᔨᒡ ᓂᒧᐃ ᔮᔨᑖ ᐋᔑᑯᒻ 
ᒫᒥᑐᓈᔨᐦᑎᒥᐦᐄᐧᐋᐤ ᐊᓐ ᒑᐧᑳᓐ ᒑ ᑭᓂᐧᐋᐱᐦᑎᑭᓂᐧᐃᑯᐱᓈ 
ᐋᐦᐧᒫᔮᐦ ᑖᐧᐹᐦ ᐋᐱᑎᓰᓈᓂᐧᐃᒡ᙮ ᐊᓐ ᒫᒃ ᒑ ᐄᔑ 
ᐧᐄᔓᑖᑯᐱᓈ ᑯᐃᔅᒄ ᐋᐦ ᐧᐄᐦ ᒥᓈᒋᐦᑖᑭᓂᐧᐃᒡ ᑭᔮᐦ 
ᓈᑭᑎᐧᐋᔨᐦᑖᑯᐦᒡ ᐊᔅᒌ ᐋᐅᒄ ᐱᐦ ᐧᐄᒋᐦᐄᐧᐋᐱᔨᐤ, 
ᑭᔮᐦ ᐋᑯᑎᐦ ᒋᐱᐦ ᒌᐦ ᐧᐃᔮᔨᐦᑖᑯᓐ ᒨᔥ ᒑ ᒌᐦ 
ᐱᒥᐱᔨᐦᑖᑭᓂᐧᐃᒡ ᐋᐱᑎᓰᐧᐃᓐ ᐋᑳ ᒫᐦᒋᐦᑖᑭᓂᐧᐃᒑ ᐊᓐ 
ᒑᐧᑳᓐ ᐧᐋᐦᑎᓂᑭᓂᐧᐃᒡ ᐊᔅᒌᐦᒡ᙮

ᒦᓐ ᒫᒃ, ᐄᔅᑯᑎᒃ ᑳ ᐃᐦᑎᑎᑭᓂᐧᐃᒡ ᒥᓯᓂᐦᐄᒑᐅᑭᒥᒄ ᐅᐦᒋ 
ᐅᑖᐦ ᐊᑎᒫᐲᓯᒻ ᐋᐦ ᐋᐱᑎᓰᓈᓂᐧᐃᒡ, ᐅᒌ ᒥᔮᒨᐱᔥᑎᐦᒡᐦ 
ᐊᔅᒋᔨᐤ ᐋᐦ ᐧᐄᐦ ᒥᓈᒋᐦᑖᑭᓂᐧᐃᐧᐃᔨᒡ ᐅᑖᐦ ᒉᐃᒥᔅ ᐯᐃᐦ 
ᒌᐦ ᐧᐄᐦᑎᒧᒡ ᐱᑎᒫ ᓈᓂᑑᒋᔅᒑᔨᐦᑖᑭᓂᐧᐃᐧᐃᔨᒑ ᑖᓐ ᒑ 
ᐄᔑ ᑖᐦᑭᐦᐄᒑᐱᔨᔨᒡ ᐊᔅᒌᔨᐤ ᐋᐦ ᐧᐄᐦ ᒥᓈᒋᐦᑖᑭᓂᐧᐃᐧᐃᔨᒡ 
ᐋᑯᑎᐦ ᐊᑎᑎᐤ ᒑ ᓂᐦᐄᐱᔨᐦᐄᐧᐋᔨᒡ ᐊᓂᑖᐦ ᒥᓯᐧᐋ 
ᑎᐹᔨᐦᒋᒑᓰᓈᐦᒡ, ᐊᓐ ᑭᔨᐧᐹ ᓈᔥᒡ ᐧᐋᐦ ᓈᑭᑎᐧᐋᔨᐦᑖᑯᐦᒡ 
ᐅᑎᐦ ᒥᓯᓂᐦᐄᒑᐅᑭᒥᑯᐦᒡ, ᐊᓐ ᑭᔨᐧᐹ ᔮᔨᑖ ᒑ 
ᐃᐦᑐᑎᑭᓂᐧᐃᑯᐱᓈ᙮



• ᔮᔨᑖ ᐋᐱᐦᑎᐤ 50% ᐊᓐ ᐊᔅᒌ ᑳ ᐧᐃᔮᔨᐦᑖᑯᐦᒡ ᐊᓂᑎᐦ ᐱᓛᓐ ᐧᓈᕐ ᒋᑭ ᐱᐦᑳᓂᓂᑭᓂᐆ ᐋᑳ 		
  ᐊᓂᑎᐦ ᒑ ᐋᐱᑎᓰᓈᓂᐧᐃᒡ

ᓂᔅᒋᐲᓯᒻ ᑳ ᐊᑯᒋᐦᒃ 2012, ᑯᐯᒃ ᑎᐹᔨᐦᒋᒑᓯᐤ ᒌᐦ ᐱᒋᔅᑎᓂᒻ ᒥᓯᓂᐦᐄᑭᓂᔨᐤ ᐱᓪ 65 ᐋᐦ ᐧᐄᐦᑖᑯᓂᔨᒡ ᑖᓂᑎᐦ ᓈᔥᒡ 
ᒑ ᐧᐄᐦ ᓈᑭᑎᐧᐋᔨᐦᑖᑯᓂᔨᒡ ᐊᔅᒌᔨᐤ ᑭᔮᐦ ᔖᔥ ᐋᐦ ᒌᐦ ᐧᐃᔮᔨᐦᑎᐦᒃ 50% ᐊᓂᔮ ᐊᔅᒌᔨᐤ ᐋᑯᓂᐦᐄᒑᐱᔨᔨᒡ ᐱᓛᓐ ᐧᓈᕐ 
ᐋᑳ ᒑ ᐋᐱᑎᓰᓈᓂᐧᐃᐧᐃᔨᒡ᙮ ᐱᔥᒡ ᒫᒃ ᐊᓐ ᒑᐧᑳᓐ, ᐋᑯᑎᐦ ᐧᐋᐦᑖᑯᐦᒡᓐ 20% ᐊᓂᑎᐦ ᐊᔅᒌᐦᒡ ᐋᑯᓂᐦᐄᒑᐱᔨᒡ ᐱᓛᓐ 
ᐧᓈᕐ, ᑭᔮᐦ 12% ᐋᑳ ᒑ ᐱᒫᔨᐦᑎᑭᓂᐧᐃᒡ ᐊᓂᑎᐦ ᒥᔥᑎᑯᒡ ᐋᐦ ᓂᐦᑖᐅᒋᒡ᙮ ᐋᑯᑎᐦ ᒫᒃ ᑳᐦ ᐱᒋᔅᑎᓂᐦᒡᐦ ᐊᓂᒌ ᒥᔮᒨᐱᒡ 
ᐱᔥᒡ ᐅᑎᑖᔨᐦᑎᒧᐧᐃᓂᐧᐋᐤ, ᑯᑎᒋᔨᐤ ᑭᔮᐦ ᒑᐧᑳᔨᐤ ᐋᐦ ᐋᔨᒧᑎᐦᒡᐦ, ᑯᐃᔅᒄ ᒑ ᐧᐄᐦᑎᒫᑯᒡ ᑎᐹᔨᐦᒋᒑᓯᐤᐦ ᑖᓂᑎᐦ ᐊᓂᑎᐦ 
ᓈᔥᒡ ᒑ ᐧᐄᐦ ᓈᑭᑎᐧᐋᔨᐦᑖᑯᓂᔨᒡ ᐊᔅᒌᔨᐤ ᐊᑎᑎᐤ ᒑ ᒥᔖᔨᒡ ᐄᔥᐱᔑᐧᐄ ᒥᒄ 20% ᐋᔑ ᐧᐄᔨᔥᑖᔨᒡ ᐊᓂᑎᐦ ᐱᓛᓐ ᐧᓈᕐ 
ᑭᔮᐦ ᒑ ᐧᐃᔮᔨᐦᑖᑯᓂᔨᒡ ᐋᐦ ᐅᔥᑳᔨᒡ ᐊᔅᒌᔨᐤ ᓈᔥᒡ ᒑ ᐧᐄᐦ ᓈᑭᑎᐧᐋᔨᐦᑖᑯᓂᔨᒡ ᐋᑳ ᒥᒄ ᐊᓂᔮ ᐊᔅᒌᔨᐤ ᐊᓂᑎᐦ ᒑᐦᐋᑳ 
ᓅᒋᓯᓈᓂᐧᐃᐧᐃᔨᒡ, ᓂᒥᔅᒌᐅᔥᑯᑖᔨᐤ ᒑ ᐅᐦᒋᐱᔨᔨᒡ ᑭᔮᐦ ᒫᒃ ᓅᑖᐦᑎᐧᑳᓂᐧᐃᐧᐃᔨᒡ᙮

ᒦᓐ ᒫᒃ, ᒌᐦ ᑯᐧᑳᒋᒫᑭᓂᐆ ᑎᐹᔨᐦᒋᒑᓯᐤ ᐊᑎᑎᐤ ᑯᐃᔅᒄ ᒑ ᐧᐄᐦᑎᐦᒃ ᐊᓂᔮ ᐧᐋᐦᑐᑎᐦᒃ ᐅᐦᒋ ᐊᓂᔮ ᐊᔅᒌᔨᐤ ᐱᓛᓐ ᐧᓈᕐ 
ᐋᑯᓂᐦᐄᒑᐱᔨᔨᒡ (50%) ᐊᓂᑎᐦ ᒋᐦᐋᑳ ᐋᐱᑎᓰᓈᓂᐧᐃᐧᐃᔨᒡ: ᒑ ᑭᓂᐧᐋᐱᐦᑎᑭᓂᐧᐃᒡ ᐋᑎ ᐃᔨᑎᔅᑭᒥᑳᒡ ᐊᓐ ᐊᔅᒌ ᓈᔥᒡ 
ᐧᐋᐦ ᓈᑭᑎᐧᐋᔨᐦᑖᑯᐦᒡ ᐊᓐ ᑳ ᐄᔑ ᒥᓯᓂᐦᐄᑭᓂᐧᐃᒡ᙮ ᐋᔪᐧᐃᒄ ᑭᔮᐦ ᑳ ᐄᔑ ᐧᐄᐦᑎᐦᒡᐦ ᐊᓂᒌ ᒥᔮᒨᐱᒡ ᓈᔥᒡ ᒑᔅᑎᒫᐧᐋᔨᐦᑎᒥᔨᒡᐦ 
ᐄᔨᔨᐤᐦ᙮

ᐊᓂᒌ ᒫᒃ ᒥᔮᒨᐱᔥᑎᐦᒡᐦ ᓂᒧᐃ ᐅᐦᒋ ᒌᐦ ᐱᒋᔅᑎᓂᒧᒡ ᐅᒥᓯᓂᐦᐄᑭᓂᐧᐋᐤ ᑳ ᐄᒑᓂᑭᓂᐧᐃᐧᐃᔨᒡ ᐊᓂᔮᐦ ᐱᓪ 65 ᐄᔅᑯᑎᒃ ᑳ 
ᐊᔥᑐᓈᔥᑖᑭᓂᐧᐃᐧᐃᔨᒡ ᐅᐦᐱᐦᐆᐱᓯᒻᐦ 2012᙮

• ᐃᔨᐦᒡ ᒑ ᐄᔑᓈᑯᐦᑖᑭᓂᐧᐃᒡ ᐊᓐ ᐧᐋ ᐄᔑ ᐋᐱᑎᓰᓈᓂᐧᐃᒡ ᐋᑳ ᒑ ᒌᐦ ᒫᐦᒋᔥᑖᑭᓂᐧᐃᒡ ᐊᓐ             	
  ᒑᐧᑳᓐ ᐧᐋᑎᓂᑭᓂᐧᐃᒡ ᐅᑖᐦ ᐊᑎᒫᐲᓯᒻ

ᐅᒌ ᒥᔮᒨᐱᔥᑎᐦᒡᐦ ᐊᔅᒌᔨᐤ ᐋᐦ ᐧᐄᐦ ᒥᓈᒋᐦᑖᑭᓂᐧᐃᐧᐄᒡ ᐅᑖᐦ ᒉᐃᒥᔅ ᐯᐃᐦ ᓈᔥᑖᐧᐹᐦ ᐧᐄᐦ ᑭᓂᐧᐋᐱᐦᑎᒧᒡ ᑖᓐ ᒑ ᐄᔅᐱᔨᐦᐄᐧᐋᔨᒡ 
ᐋᐦᐧᒫᔮᐦ ᒋᐦᒋᐧᐋ ᐋᐱᑎᓰᓈᓂᐧᐃᐧᐃᔨᒡ᙮ ᐆ ᒫᒃ ᐋᐦ ᒋᔅᒋᓰᑎᑖᑭᓂᐧᐃᒡ, ᒌ ᐧᐄᔖᒫᐧᐃᒡ ᐅᒌ ᒥᔮᒨᐱᔥᑎᐦᒡᐦ ᐊᔅᒌᔨᐤ ᐋᐦ ᐧᐄᐦ 
ᒥᓈᒋᐦᑖᑭᓂᐧᐃᐧᐃᔨᒡ ᐅᑖᐦ ᒉᐃᒥᔅ ᐯᐃᐦ ᐊᓂᔮᐦ ᐧᐋᐃᔓᑎᒥᔨᒡᐦ ᐋᐦ ᓅᒋᓯᓈᓂᐧᐃᐧᐃᔨᒡ ᒑ ᐧᐄᐦᑎᒥᔨᒡᐦ ᑖᓂᑖᐦ ᒑ ᐄᔑᓈᑯᓂᔨᒡ 
ᐊᑎᑎᐤ ᒑ ᒌᐦ ᓂᐦᐄᐱᔨᐦᐄᐧᐋᔨᒡ ᐊᓂᑎᐦ ᒫᓯᓈᑖᔨᒡ ᐱᓛᓐ ᐧᓈᕐ᙮ ᐊᓐ ᒫᒃ ᐅᒋᒫᐤ ᒌᐦ ᐧᐄᐦᑎᒻ ᓂᓈᐦᑭᐤ ᐋ ᐄᑖᔨᐦᒥᐦᐄᐧᐋᔨᒡ ᐋᑳ ᒑ 
ᒌᐦ ᒫᐦᒋᔥᑖᑭᓂᐧᐃᐧᐃᔨᒡ ᐊᓂᔮ ᐊᔅᒌᐦᒡ ᐧᐋᐦᑎᓂᑭᓂᐧᐃᐧᐃᔨᒡ, ᐅᐦᒋ ᐋᐦ ᓅᒋᓯᓈᓂᐧᐃᐧᐃᔨᒡ ᑭᔮᐦ ᐋᐦ ᐧᐄᐦ ᒥᓈᒋᐦᑖᑭᓂᐧᐃᐧᐃᔨᒡ ᐊᔅᒌᔨᐤ᙮ 
ᐊᓂᒌ ᒫᒃ ᒥᔮᒨᐱᔥᑎᐦᒡᐦ ᐋᐦ ᓅᒋᓯᓈᓂᐧᐃᐧᐃᔨᒡ ᒌᐦ ᔒᑐᔥᑭᒧᒡ ᐄᔅᑯᑎᒃ ᑳ ᓂᔥᑎᐧᐄᔥᑖᑭᓂᐧᐃᐧᐃᔨᒡ ᐅᐦᒋ ᐋᐦ ᐧᐄᐦ ᒥᓈᒋᐦᑖᑭᓂᐧᐃᐧᐃᔨᒡ 
ᐊᔅᒌᔨᐤ ᒫᓯᓈᑖᔨᒡ ᐊᓂᑎᐦ ᐱᓛᓐ ᐧᓈᕐ, ᐊᓂᑎᐦ ᑳ ᐅᐦᒋᐱᔨᒡ ᐋᑖᔨᐦᑎᒥᐦᐄᐧᐋᒡ ᐊᓐ ᐊᔅᒌ ᓈᔥᒡ ᐧᐋᐦ ᓈᑭᑎᐧᐋᔨᐦᑖᑯᐦᒡ ᑭᔮᐦ 
ᐊᓂᑎᐦ ᒋᐦᐋᑳ ᐋᐱᑎᓰᓈᓂᐧᐃᒡ᙮

ᐊᓂᒌ ᒫᒃ ᒥᔮᒨᐱᔥᑎᐦᒡᐦ ᐋᐦ ᓅᒋᓯᓈᓂᐧᐃᐧᐃᔨᒡ ᐄᑖᔨᐦᑎᒧᒡ ᐊᓐ ᒥᓯᐧᐋ ᒑ ᐄᔑ ᑖᐦᑭᐦᐄᒑᐱᔨᒡ ᐋᐱᑎᓰᐧᐃᓐ 
ᔮᔨᑖ ᑭᔮᐦ ᑭᑎ ᒫᒥᑐᓈᔨᐦᑎᒥᐦᐄᐧᐋᐤ᙮ ᒫᐧᑳᒡ ᒫᒃ ᐊᓅᐦᒡ, ᐊᓐ ᒑᐧᑳᓐ ᓈᔥᒡ ᐹᒦᐦᑭᑭᓂᐧᐃᒡ 

ᐅᑖᐦ ᒉᐃᒥᔅ ᐯᐃᐦ ᐋᐅᒄ ᐋᐦ ᓅᒋᓯᓈᓂᐧᐃᒡ ᑭᔮᐦ ᐋᐦ ᓅᑖᐦᑎᐧᑳᓂᐧᐃᒡ᙮ ᐅᒌ ᒫᒃ 
ᒥᔮᒨᐱᒡ ᐅᐦᒋ ᐊᔅᒌᔨᐤ ᐋᐦ ᐧᐄᐦ ᒥᓈᒋᐦᑖᑭᓂᐧᐃᐧᐃᔨᒡ ᓂᒧᐃ ᐴᓃᐧᐃᒡ ᐋᐦ 

ᑭᓂᐧᐋᐱᐦᑎᐦᒡᐦ ᐋᑎ ᐃᔨᔑᓈᑯᐦᑖᑭᓂᐧᐃᐧᐃᔨᒡ ᐊᔅᒌᔨᐤ ᐅᐦᒋ ᐋᐦ 
ᓅᑖᐦᑎᐧᑳᓂᐧᐃᐧᐃᔨᒡ᙮

2ᐋᐦ ᐋᐱᑎᐦᒡ ᐊᓐ ᑳ 
ᐅᔥᑳᒡ ᐧᐄᔓᐧᐋᐧᐃᓐ ᐅᐦᒋ 
ᐋᐦ ᓅᑖᐦᑎᐧᑳᓂᐧᐃᒡ

ᐊᓐ ᐧᐄᔓᐧᐋᐅᐧᐃᓐ ᐅᐦᒋ ᐋᐦ 
ᓅᑖᐦᑎᐧᑳᓂᐧᐃᒡ, ᑳ ᐱᒧᐦᑖᑭᓂᐧᐃᒡ 2010, 
ᐋᑯᑎᐦ ᑳ ᐅᔥᑳᒡ ᐧᐄᔓᐧᐋᐅᐧᐃᓐ ᐅᐦᒋ ᐋᐦ 
ᓅᑖᐦᑎᐧᑳᓂᐧᐃᒡ ᐅᑎᐦ ᑯᐯᒃ᙮ ᒑᑳᑦ ᒫᒃ ᒥᓯᐧᐋ ᐊᓐ 
ᑳ ᐄᔑ ᒥᓯᓈᑖᒡ ᒌᐦ ᐋᐱᒋᐦᑖᑭᓂᐆ ᐄᔅᑯᑎᒃ ᑳ ᐅᔥᑳᒡ ᒑ 
ᐄᔅᐱᔨᐦᑖᑭᓂᐧᐃᒡ ᐋᐦ ᓅᑖᐦᑎᐧᑳᓂᐧᐃᒡ ᓂᔅᒋᐲᓯᒻ ᑳ ᐊᑯᒋᐦᒃ 2013᙮

• ᔮᔨᑖ ᒑ ᓈᑭᑎᐧᐋᔨᐦᑖᑯᐦᒡ ᐊᔅᒌ ᐊᓐ ᒑ ᐄᔑ ᐧᐃᔨᐱᔨᐦᑖᑭᓂᐧᐃᒡ 
ᐋᐱᑎᓰᐧᐃᓐ

ᐊᓂᒌ ᐧᐋᐃᔓᑎᐦᒡᐦ ᒑ ᐄᔑ ᓈᑭᑎᐧᐋᔨᐦᑖᑯᓂᔨᒡ ᐊᔅᒌᔨᐤ ᐅᑎᐦ ᒉᐃᒥᔅ ᐯᐃᐦ ᒌᐦ ᐄᑖᔨᐦᑎᒧᒡ ᐋᐦ ᒋᔅᑎᒫᐅᓂᔨᒡ ᐊᑎᑎᐤ 
ᒑ ᒌᐦ ᐧᐄᐦᑎᒫᒑᓂᐧᐃᐧᐃᔨᒡ ᐅᐦᒋ ᐊᓂᔮ ᐹᔨᒄ ᒑᐧᑳᔨᐤ ᐋᔑ ᒥᓯᓈᑖᔨᒡ ᐊᓂᑎᐦ ᑳ ᐅᔥᑳᔨᒡ ᐧᐄᔓᐧᐋᐅᐧᐃᓂᔨᐤ ᐅᐦᒋ ᐋᐦ 
ᓅᑖᐦᑎᐧᑳᓂᐧᐃᐧᐃᔨᒡ: ᐋᔪᐧᐃᒄ ᔮᔨᑖ ᒑ ᓈᑭᑎᐧᐋᔨᐦᑖᑯᓂᔨᒡ ᐊᔅᒌᔨᐤ᙮ ᐊᓐ ᒫᒃ ᐧᐋᐦᒌ ᐄᑖᔨᐦᑎᑭᓂᐧᐃᒡ ᒑ ᐋᐱᑎᐦᒡ ᐊᓂᑖᐦ 
ᐋᑳ ᐅᐦᒋ ᓅᑖᐦᑎᐧᑳᓂᐧᐃᒡ, ᐊᓂᑎᐦ ᒑ ᒌ ᐅᐦᒋ ᑭᓂᐧᐋᐱᐦᑎᑭᓂᐧᐃᒡ ᐊᓐ ᐧᐋᒋᐦᒡ ᑳ ᐄᔑᓈᑯᐦᒡ, ᒋᒡ ᐊᓐ ᔖᔥ ᐧᐋᔥᑭᒡ 
ᐋᐦ ᒌᐦ ᐄᔑᓈᑯᐦᒡ ᒑ ᒌ ᐅᐦᒋ ᒋᔅᒑᔨᐦᑖᑯᐦᒡ ᑭᔮᐦ ᑭᓂᐧᐋᐱᐦᑎᑭᓂᐧᐃᒡ ᐊᓐ ᐋᑎ ᐅᔅᒋᓂᐦᑖᐅᒋᒡ ᒥᔥᑎᑯᒡ᙮
ᐊᓂᒌ ᒫᒃ ᒥᔮᒨᐱᔥᑎᐦᒡᐦ ᐊᔅᒌᔨᐤ ᐋᐦ ᐧᐄᐦ ᓈᑭᑎᐧᐋᔨᐦᑖᑯᓂᔨᒡ ᒌᐦ ᐧᐄᒑᐱᑎᓰᒫᐧᐃᒡ ᐊᓂᑖᐦ ᐅᐦᒋ ᑎᐹᔨᐦᒋᒑᓰᓈᐦᒡ 
ᑳᓂᐧᐋᐱᐦᑎᒥᔨᒡᐦ ᐊᔅᒌᐦᒡ ᐧᐋᐦᑎᓂᑭᓂᐧᐃᐧᐃᔨᒡ ᒑᐧᑳᔨᐤ᙮ ᐄᔅᑯᑎᒃ ᑳ ᒌᔑ ᐧᐄᐦᑎᒥᔨᒡᐦ ᐊᓂᔮᐦ ᑎᐹᔨᐦᒋᒑᓰᓈᐦᒡ ᐧᐋᐦᒋ 
ᑭᓂᐧᐋᐱᐦᑎᒥᔨᒡᐦ ᐊᔅᒌᐦᒡ ᐋᐦ ᐅᐦᑎᓂᑭᓂᐧᐃᐧᐃᔨᒡ ᒑᐧᑳᔨᐤ ᐅᑎᐦ ᐋᔑᐧᒫᑯᐲᓯᒻᐦ ᑳ ᐊᑯᒋᓂᔨᒡᐦ 2012, ᐅᒌ ᒥᔮᒨᐱᒡ ᒌᐦ 
ᐄᑖᔨᐦᑎᒧᒡ ᐋᐦ
ᒋᔅᑎᒫᐧᐃᓂᔨᒡ ᒑ ᒌᐦ ᐧᐋᐧᐄᐦᑎᒧᐧᐋᑭᓂᐅᐧᐃᒡ ᑳ ᐄᔑ ᒥᔅᑭᐧᐋᐦᑖᑭᓂᐧᐃᐧᐃᔨᒡ ᐋᑖᔨᐦᑖᑯᓂᔨᒡ ᐊᓂᑎᐦ ᐋᑳ ᐅᐦᒋ 
ᐱᒫᔨᒫᑭᓂᐧᐃᐧᐃᔨᒡᐦ ᒥᔥᑎᒄᐦ ᐅᑖᐦ ᒉᐃᒥᔅ ᐯᐃᐦ ᐄᑖᐦᒑ᙮ ᐋᔪᐧᐃᒄ ᑳ ᐄᔑ ᒋᔅᒋᓱᒫᒡ ᐊᓂᔮᐦ ᑎᐹᔨᐦᒋᒑᓰᓈᐦᒡ 
ᓂᔮᓈᑭᒋᐦᑖᔨᒡᐦ ᐊᔅᒌᐦᒡ ᐧᐋᐦᑎᓂᑭᓂᐧᐃᐧᐃᔨᒡ ᒑᐧᑳᔨᐤ ᐄᔅᑯᑎᒃ ᐱᒥᐱᔨᐦᑖᑭᓂᐧᐃᐧᐃᔨᒑ ᐊᓂᔮ ᑳ ᐅᔥᑳᔨᒡ ᐧᐄᔓᐧᐋᐅᐧᐃᓂᔨᐤ 
ᐅᐦᒋ ᐋᐦ ᓅᑖᐦᑎᐧᑳᓂᐧᐃᔨᒡ ᐋᔪᐧᐃᒄ ᔮᔨᑖ ᒑ ᑭᓂᐧᐋᐱᐦᑎᑭᓂᐧᐃᐧᐃᔨᒡ ᐊᓂᔮ ᑳ ᐄᔑ ᓂᔅᑯᒥᑐᔨᒡᐦ ᑯᐯᒃ 
ᑎᐹᔨᐦᒋᒑᓯᐤᐦ ᑭᔮᐦ ᐄᔨᔨᐤᐦ ᒑ ᒌᐦ ᐋᐦᒋᔥᑖᑭᓂᐧᐃᐧᐃᔨᒡ ᐊᓂᔮ ᓂᔅᑯᒧᐧᐃᓂᔨᐤ ᑳ ᐅᔥᑳᔨᒡ ᐅᐦᒋ ᐊᑎᑎᐤ ᒑ ᒌᐦ 
ᒥᔪᐧᐄᒑᐱᑎᓰᒥᑐᓈᓂᐧᐃᐧᐃᔨᒡ ᐅᑖᐦ ᑯᐯᒃ ᑭᔮᐦ ᐄᔨᔨᐤ ᑎᐹᔨᐦᒋᒑᓰᓈᐦᒡ᙮ ᐊᓂᑎᐦ ᒫᒃ ᐧᐄᔓᐧᐋᐅᐧᐃᓂᐦᒡ ᐋᑯᑎᐦ ᒫᓯᓈᑖᒡ, 
ᐋᐦ ᒌᐦᑳᓈᑯᐦᒡ, ᒥᒫᓐ ᒑ ᒌᐦ ᓅᑖᐦᑎᐧᑳᓂᐧᐃᒡ ᐊᓂᑎᐦ ᐊᓂᔮ ᐋᑖᔨᐦᑎᐦᒃ ᐋᐦ ᒋᔅᑎᒫᐧᐃᓂᔨᒡ ᐄᔨᔨᐤ ᐅᐦᒋ ᐋᐧᐋᓰᔅᐦ᙮ 
ᐅᒌ ᒫᒃ ᒥᔮᒨᐱᒡ ᓂᒧᐃ ᐅᐦᒋ ᑭᓂᐧᐋᐱᐦᑎᒧᒡ ᐅᔮᐦ ᓃᔓ ᒑᐧᑳᔨᐤᐦ ᑖᐱᔥᑯᓐ ᒑ ᒌᐦ ᑭᓂᐧᐋᐱᐦᑎᑭᓂᐧᐃᐧᐃᔨᒡ ᐅᐦᒋ ᐊᓂᔮ 
ᐋᔅᐱᔨᐦᑖᑭᓂᐧᐃᐧᐃᔨᒡ ᐋᐦ ᓅᑖᐦᑎᐧᑳᓂᐧᐃᐧᐃᔨᒡ᙮

ᐊᓂᑖᐦ ᐧᐋᐦ ᐄᔑᓈᑯᐦᑖᑦ ᑳᐦᓈᑖᐦ ᐊᓂᑖᐦ ᐄᔑ 2020 ᑯᐃᔅᒄ ᒑ ᐄᔑ ᓈᑭᑎᐧᐋᔨᐦᑖᑯᓂᔨᒡ ᐊᔅᒌᔨᐤ
ᑳᐦᓈᑖᐦ ᒫᒃ ᒌᐦ ᓂᐦᐋᔨᐦᑎᒥᐦᐄᑯᐧᐋᐤ ᐊᓂᔮ ᐋᔑ ᑭᓂᐧᐋᐱᐦᑎᑭᓂᐧᐃᐧᐃᔨᒡ ᐊᔅᒌᔨᐤ ᑭᔮᐦ ᐊᓂᔮ ᒑᐧᑳᔨᐤ ᐊᓂᑎᐦ ᐋᑎ 

ᐃᔨᐦᑎᑯᓂᔨᒡ ᐅᑖᐦ ᐋᐃᒌ, ᒋᐹᓐ᙮ ᑳᐦᓈᑖᐦ ᑎᐹᔨᐦᒋᒑᓯᐤ ᒫᒃ ᒌᐦ ᐋᐦᒋᔥᑐᑎᒻ ᑭᔮᐦ ᒌᐦ ᓂᑎᐧᐋᔨᐦᑎᒻ ᒑ ᐧᐄᒋᐦᐋᑭᓂᐧᐃᑦ᙮
ᐋᑦ ᒫᒃ ᑭᔨᐧᐹ ᒌᐦ ᒨᒋᒋᐦᐄᑯᒡ ᐅᒌ ᒥᔮᒨᐱᔥᑎᐦᒡᐦ ᐊᓂᔮ ᑳ ᐄᔑ ᐃᐦᑐᑎᒥᔨᒡᐦ, ᓈᔥᒡ ᑭᔨᐧᐹ ᐋᐦ ᐄᔨᑭᔨᒥᐦᑖᒡ ᐊᔅᒌᔨᐤ, 
ᒌᐦ ᒥᐦᒌᐧᐋᓯᐧᐃᒡ ᐋᑳ ᐅᐦᒋ ᐅᑎᓂᒥᔨᒡᐦ ᐊᓂᔮᐦ ᑳᐦᓈᑖᐦ ᑎᐹᔨᐦᒋᒑᓯᐤ ᐊᓂᔮ ᑳ ᐄᔑ ᑭᓂᐧᐋᐱᐦᑎᑭᓂᐧᐃᐧᐃᔨᒡ ᐊᓂᑖᐦ 
ᐋᐃᒌ ᐋᐦ ᒋᔅᑖᔨᐦᑎᑭᓂᐧᐃᐧᐃᔨᒡ ᐊᓂᔮ ᐋᔑ ᒥᔪᑭᓂᐧᐋᐱᐦᑎᐦᒡᐦ ᒋᔅᒑᔨᐦᑎᒧᐧᐃᓂᔨᐤ ᑭᔮᐦ ᐋᑎ ᐃᔨᐦᑎᔨᒡᐦ ᐄᔨᔨᐤᐦ ᑭᔮᐦ 

ᐋᑳ ᐅᐦᒋ ᐊᔥᒋᐱᔨᐦᐋᒡ ᐄᔨᔨᐤᐦ ᒑ ᒌᐦ ᐱᒥᐱᔨᐦᑖᔨᒡᐦ ᐊᓂᔮ ᐋᔑ ᑭᓂᐧᐋᔨᐦᑎᒥᔨᒡᐦ ᐊᔅᒌᔨᐤ ᑭᔮᐦ ᒥᓯᐧᐋ ᒑᐧᑳᔨᐤ 
ᐊᓂᑎᐦ ᐋᑎ ᐃᔨᐦᑎᑯᓂᔨᒡ᙮

ᐋᑯᑖᐦ ᒫᒃ ᑳ ᐄᔑ ᐧᐄᐦᑎᐦᒃ ᐊᓂᑖᐦ ᐅᐦᒋ ᑳᐦᓈᑖᐦ ᑎᐹᔨᐦᒋᒑᓰᓈᐦᒡ ᐧᐋᐦᒋ ᑭᓂᐧᐋᐱᐦᑎᑭᓂᐧᐃᐧᐃᔨᒡ ᐊᔅᒌᔨᐤ ᐋᐦ ᐧᐄᐦ 
ᒥᓈᒋᐦᑖᑭᓂᐧᐃᐧᐃᔨᒡ ᒑ ᓂᑐᐦᑎᐧᐋᑦ ᐄᔨᔨᐤᐦ ᑭᔮᐦ ᔮᔨᑖ ᒑ ᐧᐄᒋᐦᐄᐧᐋᔨᒡᐦ ᐋᐦ ᐱᒥᐱᔨᐦᑖᑭᓂᐧᐃᐧᐃᔨᒡ ᐊᓂᔮ ᐧᐋ ᐄᔑ 

ᑭᓂᐧᐋᔨᐦᑖᑯᓂᔨᒡ ᐊᔅᒋᔨᐤ᙮



• ᐊᓐ ᒑ ᐄᔥᐱᔥ ᓅᑖᐦᑎᐧᑳᓂᐧᐃᒡ: ᓃᔥᑎᒻ ᒑ ᐧᐃᔮᔨᐦᑖᑯᐦᒡ
ᒥᔑᑳᒫᐦᔮᐅᐲᓯᒻᐦ ᑳ ᐊᑯᒋᓂᔨᒡᐦ 2012, ᐅᒌ ᒥᔮᒨᐱᔥᑎᐦᒡᐦ ᐊᔅᒌᔨᐤ ᐋᐦ ᐧᐄᐦ ᒥᓈᒋᐦᑖᑭᓂᐧᐃᐧᐃᔨᒡ, ᒌᐦ ᐧᐄᔖᒫᐧᐃᒡ 
ᐊᓂᑖᐦ ᐧᐋᐦᒋ ᐧᐄᔓᑖᔨᒡ ᐋᐦ ᓅᑖᐦᑎᐧᑳᓂᐧᐃᐧᐃᔨᒡ ᒑ ᒌᐦ ᐧᐄᐦᑎᒥᔨᒡᐦ ᐊᓂᔮ ᒑᐧᑳᔨᐤ ᑳᓂᐧᐊᐱᐦᑎᑭᓂᐧᐃᐧᐃᔨᒡ 
ᑖᓐ ᒑ ᐄᔥᐱᔑ ᓅᑖᐦᑎᐧᑳᓂᐧᐃᐧᐃᔨᒡ ᐅᑖᐦ ᒉᐃᒥᔅ ᐯᐃᐦ ᐄᑖᐦᒑ᙮ ᐊᓐ ᐋᔥᐱᔑ ᐧᐃᔮᔨᐦᑖᑯᐦᒡ ᒑ ᐄᔥᐱᔑ 
ᓅᑖᐦᑎᐧᑳᓂᐧᐃᒡ, ᐱᑯᓂᒑ, ᐊᓐ ᒫᐅᒡ ᒥᔥᑏ ᒑ ᐄᔥᐱᔑ ᓅᑖᐦᑎᐧᑳᓂᐧᐃᒡ ᐹᔨᑯᒡ ᐋᐦ ᑭᓂᐧᐋᐱᐦᑎᑭᓂᐧᐃᒡ, 
ᐋᑯᑎᐦ ᐧᐋᐦᒋ ᐧᐃᔮᔨᐦᑖᑯᐦᒡ ᐊᓂᑖᐦ ᒑ ᐄᔑ ᑭᓂᐧᐋᔨᐦᑖᑯᐦᒡ ᐅᐦᒋ ᐊᓐ ᐋᐦ ᓅᑖᐦᑎᐧᑳᓂᐧᐃᒡ ᐋᐦ ᐧᐃᔮᔨᐦᑖᑯᐦᒡ᙮ 
ᐊᓂᔮ ᒫᒃ ᑳᐦᐄᑦ ᒥᔅᑎᕐ ᓓᕓᕝ, ᐋᐦ ᐧᐃᔮᔨᐦᑖᑯᐦᒡ ᐊᓐ ᒑ ᐄᔥᐱᔑ ᓅᑖᐦᑎᐧᑳᓂᐧᐃᒡ ᐅᑖᐦ ᐄᑖᐦᒑ ᒉᐃᒥᔅ 
ᐯᐃᐦ ᓂᒧᐃ ᐧᐋᐦᑎᓐ ᐋᐦ ᑭᓂᐧᐋᐱᐦᑖᑭᓂᐧᐃᒡ ᐧᐄᔓᐧᐋᐅᐧᐃᓐ᙮ ᒦᓐ ᒫᒃ, ᐊᓐ ᐊᔅᒌ ᑳ ᐱᐦᑳᓂᔥᑖᑭᓂᐧᐃᒡ ᓈᔥᒡ 
ᒑ ᐧᐄᐦ ᓈᑭᑎᐧᐋᔨᐦᑖᑯᐦᒡ ᑭᔮᐦ ᐊᓂᑎᐦ ᐊᑎᐦᒄ ᐋᑎ ᐃᔨᐦᑖᒡ ᐋᐅᒄ ᓂᒧᐃ ᑭᑎ ᐊᔥᑎᒋᔥᑖᑯᓐ ᐊᓂᑎᐦ ᒑ 
ᓅᑖᐦᑎᐧᑳᓂᐧᐃᒡ᙮

ᐋᑯᑖᐦ ᑳ ᐄᔑ ᐧᐄᐦᑎᐦᒃ ᒥᔅᑎᕐ ᓓᕓᕝ ᓂᒧᐃ ᑭᑎ ᐧᐄᐦᑖᑯᓐ ᐊᓂᑎᐦ ᒑ ᒌᐦ ᓅᑖᐦᑎᑫᐋᓂᐧᐃᒡ ᐹᑎᔥ 
ᓃᐱᐦᒑ 2013᙮ ᐹᔨᑯᐱᐳᓐᐦ ᒫᒃ ᒋᑭ ᐱᒥᐱᔨᐤ ᐊᓐ ᐃᔨᐦᒡ ᒑ ᐄᔅᐱᔨᐦᑖᑭᓂᐧᐃᒡ (2013-2014) ᐋᐦᐧᒫᔮᐦ 
ᒋᐦᒋᐱᔨᐦᑖᑭᓂᐧᐃᒡ ᐊᓐ ᑳ ᐅᔥᑳᒡ ᐧᐄᔓᐧᐋᐅᐧᐃᓐ ᐅᐦᒋ ᐋᐦ ᓅᑖᐦᑎᐧᑳᓂᐧᐃᒡ ᐊᓐ ᒑ ᐄᔑ ᐱᒥᐱᔨᒡ 2014 ᐲᐦᐃᒻ 
2018᙮

• ᒦᓐ ᒑ ᑭᓂᐧᐋᐱᐦᑎᑭᓂᐧᐃᒡ ᐊᓐ ᒑ ᐄᔑ ᐧᐃᔮᔨᐦᑖᑯᐦᒡ ᐅᐦᒋ ᐋᐦ ᓅᑖᐦᑎᐧᑳᓂᐧᐃᒡ 2013-2014

ᐊᓂᑎᐦ ᒫᒃ 22 ᑳ ᐄᑎᓯᓈᑖᒡ ᒉᐃᒥᔅ ᐯᐃᐦ ᑭᔮᐦ ᐊᑎᒫᐲᓯᒻ ᓂᔅᑯᒧᐧᐃᓂᐦᒡ, ᐅᒌ ᒥᔮᒨᐱᔥᑎᐦᒡᐦ ᐊᔅᒌᔨᐤ ᐋᐦ ᐧᐄᐦ 
ᓈᑭᑎᐧᐋᔨᐦᑖᑯᓂᔨᒡ ᐅᑖᐦ ᒉᐃᒥᔅ ᐯᐃᐦ ᐃᐦᑎᑯᓂᔨᐤ ᐊᓂᔮ ᔮᔨᑖ ᒑ ᐄᑖᐱᑎᓰᐧᐋᑯᐱᓈ ᐋᔪᐧᐃᒄ ᐧᐄᔨᐧᐋᐤ ᑭᔮᐦ ᒑ 
ᐱᒋᔅᑎᓂᐦᒡ ᐋᑖᔨᐦᑎᒥᐦᐄᑯᒡ ᐊᓂᔮ ᒑ ᐄᔑ ᐧᐃᔮᔨᐦᑖᑯᓂᔨᒡ ᐅᐦᒋ ᐋᐦ ᓅᑖᐦᑎᐧᑳᓂᐧᐃᐧᐃᔨᒡ ᐅᑖᐦ ᐊᑎᒫᐲᓯᒻ ᐋᐦᐧᒫᔮᐦ 
ᓂᐦᐋᔨᐦᑎᒥᐦᐄᑯᓈᓂᐧᐃᒡ ᐊᓂᑖᐦ ᐅᐦᒋ ᑯᐯᒃ ᑎᐹᔨᐦᒋᒑᓰᓈᐦᒡ᙮ ᓃᔥᑎᒻ ᑳ ᐄᔑᓈᑯᓂᔨᒡ ᐊᓂᒌ ᑳᓂᐧᐋᐱᐦᑎᐦᒡ ᐋᔥᐱᔑ 
ᓂᑎᐧᐋᔨᐦᑖᑯᓯᔨᒡᐦ ᒥᔥᑎᒄᐦ ᑭᔮᐦ ᑳ ᐱᒥᐱᔨᐦᑖᒡ ᐊᓂᔮ ᐋᐦ ᐄᑖᐱᑎᓰᓈᓂᐧᐃᐧᐃᔨᒡ ᐋᐦ ᑭᓂᐧᐋᐱᐦᑎᑭᓂᐧᐃᐧᐃᔨᒡᐦ ᐊᓂᔮᐦ 
ᓂᔅᑯᒧᐧᐃᓐᐦ ᐋᐅᑯᓂᒡ ᑳ ᑎᐹᔨᐦᑎᔮᑭᓂᐅᐧᐃᒡ ᒑ ᐧᐃᔨᐱᔨᐦᑖᒡ ᒑ ᐄᔑᓈᑯᓂᔨᒡ ᐋᐦ ᓅᑖᐦᑎᐧᑳᓂᐧᐃᐧᐃᔨᒡ ᔖᔥ ᐅᑖᐦ 
ᐹᒋ ᐅᑖᐦᒡ 1986, ᐊᓅᐦᒡ ᒫᒃ ᐊᓐ ᓈᑳᓂᔥᑭᐦᒃ ᐊᔅᒌᐦᒡ ᐧᐋᐦᑎᓂᑭᓂᐧᐃᐧᐃᔨᒡ ᐅᑖᐦ ᑯᐯᒃ ᑎᐹᔨᐦᒋᒑᓰᓈᐦᒡ ᐋᐅᒄ ᔖᔥ 
ᑳᓂᐧᐋᐱᐦᑎᐦᒃ᙮ ᒦᓐ ᒫᒃ ᑳ ᑭᓂᐧᐋᐱᐦᑎᑭᓂᐧᐃᒡ ᐊᓂ ᑳ ᐄᔑ ᐧᐃᔮᔨᐦᑖᑯᐦᒡ 2013-2014, ᐅᒌ ᒥᔮᒨᐱᒡ ᐋᔪᐧᐃᒄ ᓈᔥᒡ 
ᑳ ᐧᐄᐦ ᒥᒋᓂᐦᑖᒡ ᐊᓂᔮ ᑳ ᐄᔑ ᐧᐄᒋᐦᐄᐧᐋᔨᒡᐦ ᐄᔨᔨᐅᔾ ᑭᔮᐦ ᒑ ᐄᔑ ᐧᐄᒋᐦᐄᐧᐋᔨᒡ ᐋᐦ ᐱᑳᔅᒋᐦᐅᓈᓂᐧᐃᐧᐃᔨᒡ ᑭᔮᐦ 
ᒑ ᐄᔑ ᐧᐄᒋᐦᐄᐧᐋᐱᔨᒡ ᐱᒫᑎᓰᐧᐃᓂᐦᒡ ᐅᐦᒋ ᐊᓂᔮ ᐋᐦ ᓅᑖᐦᑎᐧᑳᓂᐧᐃᐧᐃᔨᒡ᙮

ᐅᒌ ᒫᒃ ᒥᔮᒨᐱᒡ 11 ᑎᐦᑐ ᒑᐧᑳᔨᐤᐦ ᒌᐦ ᐧᐄᐦᑎᒧᒡ ᐊᓂᑎᐦ ᐊᑎᑎᐤ ᒑ ᒌᐦ ᐄᔑᓈᑯᓂᔨᒡ ᐄᔨᔨᐤᐦ ᑭᔮᐦ ᒑ ᒌᐦ 
ᐧᐄᒋᐦᐄᐧᐋᔨᒡᐦ ᒦᓐ ᒫᒨᐱᓈᓂᐧᐃᐧᐃᔨᒑ ᐋᐦ ᐧᐃᔮᔨᐦᑖᑯᓂᔨᒡ ᒑ ᐄᔅᐱᔨᐦᑖᑭᓂᐧᐃᐧᐃᔨᒡ (2014-2018)᙮ ᐊᓂᔮ ᒫᒃ 

ᓃᔥᑎᒻ, ᐅᒌ ᒥᔮᒨᐱᒡ ᐋᔪᐧᐃᒄ ᑳ ᐄᔑ ᐧᐄᐦᑎᐦᒡᐦ ᐅᑖᐦ ᑯᐯᒃ ᑎᐹᔨᐦᒋᒑᓰᓈᐦᒡ ᐋᐦ 
ᐅᐦᒋ ᓈᓈᑭᒋᐦᑖᑭᓂᐧᐃᐧᐃᔨᒡ ᒥᓯᐧᐋ ᐊᓂᔮ ᒑᐧᑳᔨᐤ ᐧᐋᐦᑎᓂᑭᓂᐧᐃᐧᐃᔨᒡ 

ᐊᔅᒌᐦᒡ ᐊᓂᔮ ᐄᔨᔨᐤᐦ ᒑ ᐄᔑ ᐧᐄᒋᐦᐄᐧᐋᔨᒡᐦ ᔮᔨᑖ ᒥᓯᐧᐋ ᒑ 
ᒌᔑᐦᑖᑭᓂᐧᐃᐧᐃᔨᒡ ᑭᔮᐦ ᒥᒋᓐ ᒑ ᐧᐄᐦᑖᑯᓂᔨᒡ ᒑᐧᑳᔨᐤ᙮ ᐱᑯᓂᒑ, 

ᓂᒧᐃ ᐅᐦᒋ ᐧᐋᐦᑎᓂᔨᐤ ᐊᒥᔅᑯᒋᒫᐅᒡ ᒑ ᒌᐦ 
ᐱᒋᔅᑎᓂᐦᒡᐦ ᐅᑎᔨᒧᐧᐃᓂᐧᐋᐤ ᒥᒄ ᐊᓂᔮᐦ 

ᒫᔅᑭᓂᐤᐦ ᐧᐋᐦ 

ᑳ ᐄᔑ ᓈᓂᑑᒋᔅᒑᔨᐦᑖᑯᐦᒡ ᐄᔨᔨᐅᒥᔪᐱᒫᑎᓰᐧᐃᓐ, ᐊᓂᔮ ᐋᔑ ᒦᒋᓱᑦ ᐄᔨᔨᐤ ᑭᔮᐦ ᐊᓐ 
ᒑᐧᑳᓐ ᐱᔮᐱᔨᒡ ᐋᑳ ᒥᔪᑐᑖᒑᒡ

ᐊᓂᑖᐦ ᒫᒃ ᐅᐦᒋ ᐄᔨᔨᐅᓂᑐᐦᑯᔨᓈᐱᑎᓰᐧᐃᓂᐦᒡ ᐋᑯᑖᐦ ᐋᐦᑖᑦ ᐊᐧᐋᓐ ᐋᐦ ᐋᐱᑎᔒᔥᑎᐦᒃ ᒑ ᒌᐦ 
ᒥᔪᐱᒫᑎᓰᓈᓂᐧᐃᐧᐃᔨᒡ ᐅᑖᐦ ᒉᐃᒥᔅ ᐯᐃᐦ ᒌᐦ ᐧᐄᐦᑎᒻ ᐊᓂᔮ ᑳ ᐄᔑ ᒥᔅᑭᐧᐋᐦᑖᑭᓂᐧᐃᐧᐃᔨᒡ ᐅᐦᒋ ᐄᔨᔨᐤᐦ 
ᒫᔪᐱᒫᑎᓰᐧᑳᓂᐦᐄ᙮ ᐊᓐ ᒫᒃ ᑳ ᐄᔑ ᓈᓂᑑᒋᔅᒑᔨᐦᑖᑯᐦᒡ ᐋᐅᒄ ᑖᓐ ᐋᔑ ᑖᐦᑭᐦᐅᑯᑦ ᐄᔨᔨᐤ ᐊᓂᔮ ᒑᐧᑳᔨᐤ 

ᐋᑳ ᒥᐧᔮᔨᒡ ᐊᓂᔮ ᐋᔑ ᒦᒋᓱᑦ᙮ ᐋᐅᒄ ᒫᒃ ᒦᓐ ᐧᐋᐦ ᓈᓂᑑᒋᔅᒑᔨᐦᑎᑭᓂᐧᐃᒡ ᐊᓂᔮ ᒨᔥ ᑳ ᐄᔑ ᐹᒋ ᒦᒋᓱᑦ 
ᐄᔨᔨᐤ, ᐅᓵ ᐧᐃᔮᓯᔨᐤ ᑭᔮᐦ ᓂᒫᔅᐦ, ᑭᔮᐦ ᐄᔨᔨᐅᒥᔪᐱᒫᑎᓰᐧᐃᓂᔨᐤ᙮

ᐊᓐ ᒫᒃ ᑳ ᐄᔑ ᓈᓂᑑᒋᔅᒑᔨᐦᑖᑯᐦᒡ ᐋᑯᑎᐦ ᑳᐦ ᓅᑯᐦᒡ ᐋᑳ ᓈᔥᒡ ᐃᐦᑎᑯᐦᒡ ᐋᑳ ᒥᐧᔮᒡ ᒑᐧᑳᓐ᙮ ᒦᓐ 
ᒫᒃ, ᐊᓂᔮ ᐋᐦᑐᑎᐦᐧᑳᐤᐦ ᐄᔨᔨᐅᒡ ᐧᐋᔥᑭᒡ ᑳ ᐄᔑ ᐹᒋ ᐱᒫᑎᓰᒡ ᐋᑯᑎᐦ ᐧᐋᒋᐦᐄᑯᒡ ᐊᑎᑎᐤ ᒑ ᒌᐦ 

ᒥᔪᐱᒫᑎᓰᒡ ᒨᔥ ᐋᐦ ᔮᔮᐦᒌᒡ ᑭᔮᐦ ᐋᐦ ᒥᐧᔮᔨᒡ ᐄᔨᔨᒦᒋᒥᔨᐤ᙮ ᒥᒄ ᒫᒃ, ᐊᐧᐋᔑᔑᒡ ᑭᔮᐦ ᐅᔅᒋᓃᒋᓲᒡ ᓂᒥ 
ᓈᐦᐋᐤ ᐄᔥᐱᔑ ᒦᒋᐧᐃᒡ ᐄᔨᔨᒦᒋᒥᔨᐤ ᐋᐦᑎᔨᒡᐦ ᐊᓂᔮᐦ 

ᐊᐧᐋᔨᐤᐦ ᐅᔅᑖᐦ ᐋᐦ ᓈᒥᑎᓂᐧᐋᐱᐧᓈᓯᔨᒡᐦ᙮

6

ᐅᔑᐦᑖᑭᓂᐧᐃᐧᐃᔨᒡᐦ ᐋᐦ ᒌᐦ ᐋᔨᒧᑖᔨᒡᐦ ᐋᑳ ᐅᐦᒋ 
ᐋᔨᒧᑖᔨᒡ ᐊᓂᔮ ᒑ ᐄᔥᐱᔑ ᓅᑖᐦᑎᐧᑳᓂᐧᐃᐧᐃᔨᒡ᙮ 

ᐅᐦᒋ ᒫᒃ ᐊᓂᔮ ᐋᐦ ᐧᐄᒋᐦᐄᐧᐋᔨᒡᐦ ᐄᔨᔨᐤ ᒌᐦ ᐱᔅᑳᐱᐦᑎᒧᒡ ᐅᒌ 

ᒥᔮᒨᐱᒡ ᐊᑎᑎᐤ ᐋᐦ ᒥᔪᐱᔨᐦᑖᑭᓂᐧᐃᐧᐃᔨᒡ ᒑᐧᑳᔨᐤ ᑳ ᐄᔥᐱᔑ ᐊᔨᒥᐦᐋᑭᓂᐧᐃᐧᐃᔨᒡᐦ ᐊᐧᐋᔨᐤᐦ 
ᐅᐦᒋ ᐋᐦ ᒌᐦ ᐋᐦᒋᔥᑖᑭᓂᐧᐃᐧᐃᔨᒡ ᒑ ᐄᔅᐱᔨᐦᑖᑭᓂᐧᐃᐧᐃᔨᒡ ᐋᐦ ᓅᑖᐦᑎᐧᑳᓂᐧᐃᐧᐃᔨᒡ 2008-2009 ᑳ ᐱᐳᓂᔨᒡ᙮ ᓃᔥᑎᒻ, 
ᐊᓂᒌ ᑳ ᐧᐃᔮᔨᒫᑭᓂᐅᐧᐃᒡ ᐅᑖᐦ ᐅᐦᒋ ᐄᔨᔨᓈᐦᒡ ᒑ ᐧᐄᑎᐱᐦᒑᒧᒡ ᒌᐦ ᐧᐄᐦᑎᒧᒡ ᐋᓯᒋᔮᓯᒡ ᑳᐦᑎᔑᔨᒡᐦ ᑭᔮᐦ ᑳ ᐄᔥᐱᔑ 
ᐊᔥᑎᓈᑭᓂᐧᐃᐧᐃᔨᒡᐦ ᐊᒥᔅᑯᒋᒫᐤᐦ ᒑ ᐧᐄᑎᐱᒫᔨᒡᐦ ᑯᐯᒃ ᑎᐹᔨᐦᒋᒑᓯᐤᐦ ᓈᑳᓂᔥᑭᒥᔨᒡᐦ ᐊᔅᒌᐦᒡ ᐋᐦ ᐅᐦᑎᓂᑭᓂᐧᐃᐧᐃᔨᒡ ᒑᐧᑳᔨᐤ᙮ 
ᐊᓂᔮ ᒫᒃ ᒦᓐ ᒑᐧᑳᔨᐤ, ᐋᔪᐧᐃᑯᓐᐦ ᐊᓂᔮᐦ ᐊᔅᒌᐅᓯᓂᐦᐄᑭᓐᐦ ᐋᐦ ᓅᑯᓂᔨᒡ ᒑ ᐊᑎ ᐃᔨᐦᑐᑎᑭᓂᐧᐃᐧᐃᔨᒡ ᐊᓂᑎᐦ ᐋᐦ ᒌᐦ 
ᓅᑖᐦᑎᐧᑳᓂᐧᐃᐧᐃᔨᒡ ᑭᔮᐦ ᐊᓂᔮ ᑖᓂᑎᐦ ᑳᐦ ᐊᑎ ᓂᓂᑎᐧᐋᔨᐦᑎᐦᒡᐦ ᐄᔨᔨᐅᒡ ᒑ ᐋᐦᒋᔥᑖᑭᓂᐧᐃᐧᐃᔨᒡ ᐊᑎᑎᐤ ᒌᐦ ᐧᐋᐦᒋᔨᑯᐧᐃᒡ 
ᐊᒥᔅᑯᒋᒫᐅᒡ ᒑ ᐧᐋᐱᐦᑎᐦᒡᐦ ᐊᓂᔮ ᑳ ᐄᔑ ᐋᐦᒋᔥᑖᑭᓂᐧᐃᐧᐃᔨᒡ ᐅᐦᒋ ᐋᐦ ᐧᐃᔮᔨᐦᑖᑯᓂᔨᒡ ᐋᐦ ᓅᑖᐦᑎᐧᑳᓂᐧᐃᐧᐃᔨᒡ᙮ ᓂᒧᐃ 
ᐅᐦᒋ ᒦᐦᒑᑎᐧᐃᒡ ᐊᓂᒌ ᑳᒻᐱᓃᒡ ᓅᑖᐦᑎᐧᑳᒡ ᒑ ᐋᐱᒋᐦᑖᒡ ᐅᔮᐦ ᐊᔅᒌᐅᓯᓂᐦᐄᑭᓐᐦ 2008-2009 ᑳ ᐱᐳᓂᔨᒡ᙮
ᐅᒌ ᒫᒃ ᒥᔮᒨᐱᔥᑎᐦᒡᐦ ᐊᔅᒌᔨᐤ ᐋᐦ ᐧᐄᐦ ᒥᓈᒋᐦᑖᑭᓂᐧᐃᐧᐃᔨᒡ ᐅᑖᐦ ᒉᐃᒥᔅ ᐯᐃᐦ ᐄᑖᐦᒑ ᒌᐦ ᑯᐧᑳᒋᒫᐧᐃᒡ ᐊᓂᔮᐦ ᑯᐯᒃ 
ᑎᐹᔨᐦᒋᒑᓰᓈᐦᒡ ᓈᑳᓂᔥᑭᒥᔨᒡᐦ ᐊᔅᒌᐦᒡ ᐧᐋᐦᑎᓂᑭᓂᐧᐃᐧᐃᔨᒡ ᒑᐧᑳᔨᐤ ᑭᔮᐦ ᐄᔨᔨᐤ ᑎᐹᔨᐦᒋᒑᓯᐤᐦ ᑖᐱᔥᑯᓐ ᒑ ᒌᐦ 

ᐅᔑᐦᑖᔨᒡᐦ ᓂᔅᑯᒧᐧᐃᓂᔨᐤ ᐊᓂᑎᐦ ᒑ ᒌ ᐅᐦᒋ ᐋᐱᒋᐦᑖᔨᒡᐦ ᐊᓂᔮᐦ ᐧᐋᔨᐱᔨᐦᑖᔨᒡᐦ ᐋᐦ ᓅᑖᐦᑎᐧᑳᓂᐧᐃᐧᐃᔨᒡ ᐊᓂᔮᐦ 
ᐊᔅᒌᐅᓯᓂᐦᐄᑭᓐᐦ᙮ ᐅᐦᐄ ᒫᒃ ᐊᔅᒌᐅᓯᓂᐦᐄᑭᓐᐦ ᐋᑯᑎᐦ ᓅᑯᓂᔨᒡ ᐊᓂᑎᐦ ᐋᑎ ᐃᔨᐦᑖᒡ ᐋᐧᐋᓰᔅ ᑭᔮᐦ ᑖᓐ ᐋᑎ ᐃᔨᑖᐱᒋᐦᑖᑦ 
ᐄᔨᔨᐤ ᐊᔅᒌᔨᐤ ᑭᔮᐦ ᐊᑎᑎᐤ ᒑ ᒌᐦ ᒥᔪᔥᑳᑐᓈᓂᐧᐃᐧᐃᔨᒡ᙮ ᐋᑳ ᒫᒃ ᒥᓯᐧᐋ ᐊᐧᐋᓐ ᒌᐦ ᐧᐋᐱᐦᑎᐦᒃ ᐅᔮ ᑭᔮᐦ ᐋᑳ ᒥᓯᐧᐋ 
ᐊᐧᐋᓐ ᐧᐄᐦ ᒋᔅᒑᔨᐦᑎᔮᑭᓂᐧᐃᑦ, ᐅᒌ ᒑ ᐋᐱᑎᔒᔥᑎᐦᒡᐦ ᒋᑭ ᐧᐄᐦ ᒥᔅᑭᐧᐋᔮᔨᐦᑎᒧᒡ ᑖᓂᑖᐦ ᒑ ᐄᔑᓈᑯᐦᑖᑭᓂᐧᐃᐧᐃᔨᒡ ᐋᑳ ᒥᒄ 
ᓂᑎᐧᐄ ᐊᐧᐋᓐ ᒌᐦ ᐧᐋᐱᐦᑎᐦᒃ ᐅᔮᐦ ᐊᔅᒌᐅᓯᓂᐦᐄᑭᓐᐦ᙮

• ᒑ ᐄᔑ ᒥᓈᒋᐦᐋᑭᓂᐧᐃᑦ ᐊᑎᐦᒄ

ᐅᒌ ᒫᒃ ᒥᔮᒨᐱᔥᑎᐦᒡ ᐊᔅᒌᔨᐤ ᐋᐦ ᐧᐄᐦ ᒥᓈᒋᐦᑖᑭᓂᐧᐃᐧᐃᔨᒡ ᐅᑖᐦ ᒉᐃᒥᔅ ᐯᐃᐦ 
ᐋᐱᒋᐦᐋᐧᐃᒡ ᐊᐧᐋᔨᐤ ᓈᔥᒡ ᒑ ᑭᓂᐧᐋᐱᐦᑎᒥᔨᒡᐦ ᒑᐧᑳᔨᐤ ᐊᓂᑎᐦ ᐧᐋᑎᐱᒥᑐᔨᒡᐦ 
ᐄᔨᔨᐤᐦ ᑭᔮᐦ ᑯᐯᒃ ᑎᐹᔨᐦᒋᒑᓯᐤᐦ ᐅᐦᒋ ᐋᐦ ᓈᑭᑎᐧᐋᔨᒫᑭᓂᐧᐃᐧᐃᔨᒡᐦ ᐊᑎᐦᒄ᙮ ᐊᓂᒌ 
ᒫᒃ ᐊᑎᐦᑯᒡ ᓈᔥᑖᐧᐹᐦ ᑯᔅᐱᓈᑎᑯᓂᔨᐤ ᐊᓂᑎᐦ ᐋᐦᑖᒡ ᐅᑎᐦ ᑯᐯᒃ ᑭᔮᐦ ᐅᑎᐦ ᑳᐦᓈᑖᐦ ᓂᑎᐧᐋᔨᐦᑖᑯᓂᔨᐤ 
ᑯᐃᔅᒄ ᒑ ᓈᓈᑭᒋᐦᐋᑭᓂᐧᐃᑦ ᐊᓐ ᐊᑎᐦᒄ᙮ ᐅᒌ ᒫᒃ ᒥᔮᒨᐱᔥᑎᐦᒡ ᐊᓂᔮ ᐋᐦ ᐧᐄᐦ ᓈᑭᑎᐧᐋᔨᐦᑖᑯᓯᔨᒡᐦ ᐊᑎᐦᒄᐦ ᐋᔪᐧᐃᒄ 
ᓈᔥᒡ ᒑ ᐧᐄᐦ ᐃᐦᑐᑎᐦᒡᐦ ᐊᓂᔮ ᐋᔑ ᐧᐄᐦᑎᒥᔨᒡᐦ ᐊᓂᔮᐦ ᓂᔮᓂᑑᒋᔅᒑᔨᒫᔨᒡᐦ ᐊᓂᔮᐦ ᐊᑎᐦᒄᐦ ᐋᑳ ᐧᐋᓵᒻ ᒑ ᒌᐦ 
ᓃᔑᐱᔨᔨᒡ ᐊᓂᔮᐦ ᐋᐦᑎᔑᔨᒡᐦ ᐊᓂᔮ ᓂᔥᑐᔨᒡ ᐋ ᐄᔑ ᒥᓈᔨᑎᔨᒡᐦ ᐊᓂᔮᐦ ᐊᑎᐦᒄᐦ ᐋᐦᑖᔨᒡᐦ ᐅᑖᐦ ᐊᑎᒫᐲᓯᒻ; 
ᓂᒧᐃ ᓂᐦᐋᐤ ᒋᔅᒑᔨᐦᑖᑯᓯᐧᐃᒡ ᐋᐦᑎᔑᒡ ᐊᓂᔮ ᐋᑎ ᒥᒥᓈᔨᑎᒡ ᐅᒌ ᐊᑎᐦᑯᒡ, ᐧᐋᔥ ᒫᐦᒋᒡ ᑳ ᓂᑑᒋᔅᒑᔨᐦᑖᑯᓯᒡ ᐋᐦᑎᔑᒡ 
2003 ᑳ ᐄᒋᔥᑖᔨᒡ ᐋᐦ ᐱᐳᓂᔨᒡ᙮ ᒥᒄ ᒫᒃ, ᐊᓂᑖᐦ ᐅᐦᒋ ᐄᔥᐱᒥᐦᒡ ᐋ ᐅᐦᒋ ᓂᑑᒋᔅᒑᔨᒫᑭᓂᐅᐧᐃᒡ ᐅᑖᐦ ᐅᐦᒋ ᑯᐯᒃ 
ᑎᐹᔨᐦᒋᒑᓰᓈᐦᒡ ᑭᔮᐦ ᐄᔨᔨᐤ ᑎᐹᔨᐦᒋᒑᓰᓈᐦᒡ ᐊᓂᒌ ᐋᓯᓂᑳ ᐊᑎᐦᑯᒡ ᐋᔪᐧᐃᒄ ᒥᒋᓯᐅᐲᓯᒻᐦ 2013᙮

ᒫᐧᑳᒡ ᒫᒃ ᐅᔮ ᐊᓅᐦᒡ, ᑯᐯᒃ ᑎᐹᔨᐦᒋᒑᓯᐤ ᑭᔮᐦ ᐄᔨᔨᐅᒡ ᐋᐱᑎᔒᔥᑎᒧᒡ ᑖᓂᑎᐦ ᐊᓂᔮ ᐧᐋᔥᑳᔨᒡ ᓈᔥᒡ ᒑ ᐧᐄᐦ 
ᓈᑭᑎᐧᐋᔨᐦᑖᑯᓂᔨᒡ ᐊᓂᑎᐦ ᐋᐦᑖᔨᒡᐦ ᐊᑎᐦᒄᐦ ᐅᑖᐦ ᐋᑎ ᓃᐦᑖᒋᐧᐃᓂᔨᒡ ᐹᒋᐱᔅᑯᓈᐅᓰᐲᔨᐤ᙮ ᐊᓂᑎᐦ ᒫᒃ ᒑ ᐃᐦᑎᑯᐦᒡ 
ᐊᓂᑎᐦ ᓈᔥᒡ ᒑ ᐧᐄᐦ ᓈᑭᑎᐧᐋᔨᐦᑖᑯᐦᒡ ᐋᑯᑎᐦ ᐊᓂᑎᐦ ᐊᔅᒌ ᓈᔥᒡ ᐧᐋᐦ ᓈᑭᑎᐧᐋᔨᐦᑖᑯᐦᒡ ᐋᓯᓂᑳ ᐋᔑᓂᐦᑳᑖᒡ ᑭᔮᐦ 
ᐋᑯᑎᐦ ᒑ ᐊᔥᑎᒋᔥᑖᑯᐦᒡ ᐋᑎ ᐃᔨᐦᑖᒡ ᐊᑎᐦᑯᒡ ᐊᓂᑎᐦ ᒫᓈᔨᑎᒡ ᐋᓯᓂᑳ ᑭᔮᐦ ᓈᒋᐧᐋᐅᓰᐲᐦᒡ᙮ ᑭᔮᐦ ᐋᑯᑎᐦ ᒑ ᐋᑎ 
ᐋᐱᑎᐦᒡ ᐊᓂᑖᐦ ᐧᐋᐧᓵᓂᐲᐅᐄᔨᔨᐅᒡ ᑭᔮᐦ ᓈᒥᔅᑳᐅᐄᔨᔨᐅᒡ ᐋᑖᔨᐦᑎᐦᒡ ᓈᔥᒡ ᒑ ᓈᑭᑎᐧᐋᔨᐦᑖᑯᓂᔨᒡ ᐊᔅᒌᔨᐤ; ᒌᐦ 
ᓂᐦᐋᔨᐦᑎᒥᐦᐄᑯᐧᐃᒡ ᒫᒃ ᐅᒌ ᒥᔮᒨᐱᔥᑎᐦᒡ ᐊᔅᒌᔨᐤ ᐧᐋᐦ ᓈᑭᑎᐧᐋᔨᐦᑖᑯᓂᔨᒡ ᐅᑖᐦ ᒉᐃᒥᔅ ᐯᐃᐦ ᐄᑖᐦᒑ᙮

ᒑ ᐅᔅᒋᐦᑖᑭᓂᐧᐃᒡ ᐊᓐ 
ᐋᐦ ᐃᐦᑐᑎᑭᓂᐧᐃᒡ ᐋᐦ 

ᑎᐹᐱᐦᑎᑭᓂᐧᐃᒡ ᒑᐧᑳᓐ ᑭᔮᐦ ᒦᓐ 
ᐋᐦ ᑭᓂᐧᐋᐱᑎᑭᓂᐧᐃᒡ ᑖᐧᐹᐦ 

ᒫᐧᔮᐧᑳ

3
ᐅᒌ ᒥᔮᒨᐱᔥᑎᐦᒡ ᐊᔅᒌᔨᐤ ᐧᐋᐦ 
ᓈᑭᑎᐧᐋᔨᐦᑖᑯᓂᔨᒡ ᐅᑖᐦ ᒉᐃᒥᔅ ᐯᐃᐦ ᐄᑖᐦᒑ 
ᓂᒧᐃ ᐴᓃᐦᑭᒧᒡ ᐋᔅᑭᐤ ᒑ ᐋᐦᒋᔥᑖᒡ ᐊᓂᔮ ᒑ 
ᐄᔅᐱᔨᐦᑖᑭᓂᐧᐃᐧᐃᔨᒡ ᒦᓐ ᐋᐦᑭᓂᐧᐋᐱᐦᑖᑭᓂᐧᐃᐧᐃᔨᒡ ᐊᓂᔮ ᐋᐦ 
ᐧᐄᐦ ᒥᓈᒋᐦᑖᑭᓂᐧᐃᐧᐃᔨᒡ ᐊᔅᒌᔨᐤ ᑭᔮᐦ ᐊᓂᔮ ᒑ ᐄᔑ ᑖᐦᑭᐦᐄᒑᐱᔨᔨᒡ 
ᐱᒫᑎᓰᐧᐃᓂᔨᐤ᙮ ᓈᔥᑖᐧᐹᐦ ᒋᔅᑎᒫᐧᐃᓐ ᒑ ᓈᑭᑎᐧᐋᔨᐦᑖᑯᐦᒡ ᐋᔑ ᐋᐦᒋᐱᔨᒡ 
ᐱᒫᑎᓰᐧᐃᓐ ᑭᔮᐦ ᐧᐄᔓᐧᐋᐅᐧᐃᓐᐦ ᐋᑳ ᑭᔮᐦ ᒑ ᐧᐃᓂᒋᔅᒋᓰᑎᑎᑭᓂᐧᐃᒡ ᐋᔑ ᒥᓯᓈᑖᒡ ᐊᓂᑎᐦ 22 ᑳ ᐄᑎᓯᓈᑖᒡ 
ᐅᐦᒋ ᐋᐦ ᐧᐄᐦ ᑭᓂᐧᐋᔨᐦᑖᑯᐦᒡ ᐊᔅᒌ, ᐊᓂᑎᐦ ᐋᔥᒋᐱᔨᒡ ᐋᔑ ᓂᑑᐦᐅᑦ ᐄᔨᔨᐤ, ᓅᑎᒫᓵᑦ ᑭᔮᐦ ᐧᐃᓂᐦᐄᒑᑦ ᑭᔮᐦ 
ᔮᔨᑖ ᒑ ᒌᐦ ᐧᐄᒋᐦᐄᐧᐋᒡ ᐄᔨᔨᐅᒡ ᐊᓂᔮ ᐋᔑ ᐱᒥᐱᔨᐦᑖᑭᓂᐧᐃᐧᐃᔨᒡ ᒑᐧᑳᔨᐤ᙮

• ᒥᓯᐧᐋ ᐊᐧᐋᓐ ᒑ ᒌᐦ ᐧᐄᒋᐦᐄᐧᐋᑦ ᐊᓂᔮ ᒑ ᐋᑎ ᐃᔨᔅᐱᔨᐦᑖᑭᓂᐧᐃᐧᐃᔨᒡ ᒑᐧᑳᔨᐤ

ᐧᐄᔖᑯᐲᓯᒻ ᑳ ᐋᑯᒋᐦᒃ 2012, ᐅᒌ ᒥᔮᒨᐱᔥᑎᐦᒡ ᐊᔅᒌᔨᐤ ᐧᐋᐦ ᓈᑭᑎᐧᐋᔨᐦᑖᑯᓂᔨᒡ ᐅᑖᐦ ᒉᐃᒥᔅ ᐯᐃᐦ 
ᐄᑖᐦᒑ ᒌᐦ ᐱᒋᔅᑎᓂᒧᒡ ᐅᑎᐹᒋᒧᐧᐃᓯᓂᐦᐄᑭᓂᐧᐋᐤ ᐊᓂᔮ ᑳ ᐄᔑ ᑯᒋᐦᑖᒡ ᐊᑎᑎᐤ ᒑ ᒌᐦ ᐧᐄᒋᐦᐄᐧᐋᔨᒡᐦ 
ᒥᓯᐧᐋ ᐊᐧᐋᔨᐤᐦ ᐋᐦ ᓈᓂᑑᒋᔅᒑᔨᐦᑖᑯᓂᔨᒡ ᒑ ᐄᔑ ᑖᐦᑭᐦᐄᒑᐱᔨᔨᒡ ᐋᐱᑎᓰᐧᐃᓂᔨᐤ ᑭᔮᐦ ᐊᓂᔮ ᒦᓐ ᐋᐦ 
ᑭᓂᐧᐋᐱᐦᑎᑭᓂᐧᐃᐧᐃᔨᒡ ᒑᐧᑳᔨᐤ᙮ ᐊᓂᔮ ᒫᒃ ᓃᔥᑎᒻ ᒑᐧᑳᔨᐤ ᑳ ᐧᐄᐦᑎᐦᒡᐦ ᒑ ᒌᐦ ᐃᐦᑐᑎᑭᓂᐧᐃᐧᐃᔨᒡ ᐋᔪᐧᐃᒄ 
ᒑ ᒌᐦ ᒋᔅᒑᔨᐦᑎᔨᐧᐋᓂᐧᐃᐧᐃᔨᒡ ᐊᓂᑎᐦ ᑳᒥᔑᓈᔥᑖᐱᔨᔑᔨᒡ ᐋᐦ ᐋᐱᑎᓂᔨᒡ ᒥᓯᐧᐋ ᐊᓂᔮ ᐋᐱᑎᓰᐧᐃᓂᔨᐤ 
ᐧᐋᐦ ᒋᐦᒋᐱᔨᐦᑖᑭᓂᐧᐃᐧᐃᔨᒡ᙮ ᐋᐦ ᒋᔅᒋᓰᑎᑎᑭᓂᐧᐃᒡ ᒫᒃ ᐊᓐ ᒑ ᒌ ᐄᔑ ᐧᐋᐱᐦᑎᑭᓂᐧᐃᒡ ᐊᓐ ᒑᐧᑳᓐ ᐧᐋᐦ 
ᒋᔅᒑᔨᐦᑎᔨᐧᐋᓂᐧᐃᒡ ᑭᔮᐦ ᐋᑳ ᒑ ᑳᑖᑭᓂᐧᐃᒡ ᒑᐧᑳᓐ, ᐋᑯᑎᐦ ᒑ ᐧᐄᐦᑖᑯᐦᒡ ᓂᓈᐦᑭᐤ ᒑᐧᑳᓐ, ᒋᒡ ᐊᓐ ᒑ ᐄᔑᓈᑯᐦᒡ 
ᐊᓐ ᐋᐱᑎᓰᐧᐃᓐ, ᐧᐄᔓᐧᐋᐅᐧᐃᓐᐦ ᐊᓂᑖᐦ ᐅᐦᒋ ᐋᐦ ᐧᐄᐦ ᒥᓈᒋᐦᑖᑭᓂᐧᐃᒡ ᐊᔅᒌ, ᐊᓐ ᒑ ᐄᔑ ᑖᐦᑭᐦᐄᒑᐱᔨᒡ, 
ᐊᓂᔮ ᐋᑖᔨᐦᑎᒥᐦᐄᑯᒡ ᐅᒌ ᒥᔮᒨᐱᒡ, ᑭᔮᐦ ᐄᔑᓈᑯᐦᒑ, ᑖᐧᐹᐦ ᓈᐦᐋᔨᐦᑎᒥᐦᐄᐧᐋᐧᑳ ᐊᓐ ᒑ ᒌ ᐄᔑ 
ᐋᐱᑎᓰᓈᓂᐧᐃᒡ᙮ ᑭᔮᐦ ᐋᔪᐧᐃᒄ ᑳ ᐄᔑ ᓂᑎᐧᐋᔨᐦᑎᐦᒡᐦ ᐅᒌ ᒥᔮᒨᐱᒡ ᒑ ᒌᐦ ᐃᐦᑎᑯᓂᔨᒡᐦ ᒥᓯᓂᐦᐄᑭᓐᐦ ᐊᓂᑎᐦ 
ᒑ ᐧᐄᐦᑖᑯᓂᔨᒡ ᐊᓂᔮ ᒑ ᐋᑎ ᐃᔨᐦᑎᓈᓂᐧᐃᐧᐃᔨᒡ᙮

ᐃᐦᑖᐧᐃᒡ ᒫᒃ ᐊᐧᐋᓂᒌ ᐅᐦᐱᒫ ᐋ ᐅᐦᑎᐱᒡ ᒑ ᒌᐦ ᓈᓈᑭᒋᐦᑖᒡ ᒥᐦᒑᑐ ᐊᐧᐋᔨᐤᐦ ᒑ ᒌᐦ ᐧᐄᒋᐦᐄᐧᐋᔨᒡᐦ ᑖᓐ ᑳ 
ᐄᑖᐱᒋᐦᑖᑭᓂᐧᐃᐧᐃᔨᒡ ᐊᓂᔮ ᑳ ᐄᔑ ᒥᔅᑭᐧᐋᐦᑖᑭᓂᐧᐃᐧᐃᔨᒡ ᑭᔮᐦ ᑳ ᐄᔑ ᐧᐋᐧᐄᐦᑖᑭᓂᐧᐃᐧᐃᔨᒡ ᐅᐦᒋ ᐊᓂᔮ 
ᐋᐱᑎᓰᐧᐃᓂᔨᐤ ᐊᓂᑖᐦ ᐄᔨᔨᐅᐃᐦᑖᐧᐃᓂᐦᒡ ᐊᓂᑎᐦ ᒑ ᑖᐦᑭᐦᐄᒑᐱᔨᔨᒡ᙮ ᐆ ᒫᒃ ᒑ ᐄᔑ
ᐧᐄᐦᑎᒫᒑᓂᐧᐃᒡ ᐋᑯᑎᐦ ᒑ ᒌ ᐅᐦᒋᐱᔨᒡ ᐊᓂᔮ ᒑ ᐄᔑ ᐧᐋᐧᐄᐦᑎᒧᐧᐋᑭᓂᐅᐧᐃᒡ ᐊᐧᐋᓂᒌ ᐅᔮ ᒑ ᑖᐦᑭᐦᐅᑯᒡ᙮

• ᐊᓂᑖᐦ ᒑ ᐄᔑ ᓈᓈᑭᒋᐦᑖᑭᓂᐧᐃᒡ ᒑ ᐄᔅᐱᔨᐦᑖᑭᓂᐧᐃᒡ ᑭᔮᐦ ᒦᓐ ᒑ ᑭᓂᐧᐋᐱᐦᑎᑭᓂᐧᐃᒡ ᐊᓐ 
ᐋᔑ ᓈᓂᑑᒋᔅᒑᔨᐦᑖᑯᐦᒡ ᐋᐦ ᓅᒋᓯᓈᓂᐧᐃᒡ

ᐊᓐ ᑳ ᐱᐳᐦᒡ 2008, ᐅᒌ ᒥᔮᒨᐱᔥᑎᐦᒡᐦ ᐊᔅᒌᔨᐤ ᐋᐦ ᐧᐄᐦ ᓈᑭᑎᐧᐋᔨᐦᑖᑯᓂᔨᒡ ᒌ ᐱᒋᔅᑎᓂᒧᒡ 
ᐅᑎᐦᑖᔨᐦᑎᒧᐧᐃᓂᐧᐋᐤ ᐅᐦᒋ ᐊᓂᔮ 1 ᑭᔮᐦ 2 ᐋᒋᔥᑖᔨᒡ ᐊᓂᔮ 22 ᐱᔅᑭᑎᓯᓂᐦᐄᑭᔨᐤ, ᐱᑯᓂᒑ, ᐋᐦ 

ᒥᓯᓈᑖᔨᒡᐦ ᐊᓂᔮᐦ ᐋᐱᑎᓰᐧᐃᓐᐦ ᐧᐋᐦᑐᑖᑭᓂᐧᐃᐧᐃᔨᒡᐦ ᐊᓂᔮᐦ ᔮᔨᑖ ᓈᑎᐧᐋᔨᐦᑖᑯᓂᔨᒡ ᒑ ᐄᔑ ᑖᐦᑭᐦᐄᒑᐱᔨᔨᒡᐦ 
ᑭᔮᐦ ᒫᒃ ᐋᑳ ᐊᓂᑖᐦ ᐄᔑ ᐊᔥᑎᒋᔥᑖᑯᓂᔨᒡᐦ ᒑ ᒌᐦ ᓈᓂᑑᒋᔅᒑᔨᐦᑖᑯᓂᔨᒡᐦ᙮ ᐊᓂᔮ ᒫᒃ ᑳ ᐄᔑ ᐱᒋᔅᑎᓂᐦᒡᐦ 
ᐅᑎᑖᔨᐦᑎᒧᐧᐃᓂᐧᐋᐤᐦ ᓂᒧᐃ ᐅᐦᒋ ᐊᔥᑎᒋᔥᑎᒧᒡ ᐊᓂᔮ ᐋᐦ ᓅᒋᓯᓈᓂᐧᐃᐧᐃᔨᒡ, ᐋᑳ ᐹᔨᑯᓂᐦᒡ ᐄᔥᐱᔖᒡᐦ ᑭᔮᐦ 
ᐧᐋᓵ ᐋᐦ ᐊᔨᒫᓯᓈᑯᐦᒡᐦ᙮ ᐅᒌ ᒫᒃ ᒥᔮᒨᐱᒡ ᒌᐦ ᐧᐃᔮᔨᒫᐧᐃᒡ ᐊᐧᐋᔨᐤ ᐅᐦᐱᒫ ᒑ ᐅᐦᒋ ᓈᓂᑑᒋᔅᒑᔨᐦᑎᒥᔨᒡᐦ ᒑᐧᑳᔨᐤ᙮

ᐅᒌ ᒫᒃ ᑳ ᐅᑎᓈᑭᓂᐅᐧᐃᒡ ᒫᐧᑳᒡ ᓈᓂᑑᒋᔅᒑᔨᐦᑎᒧᒡ ᒦᓐ ᒑ ᒌᐦ ᒫᒥᑐᓈᔨᐦᑎᒥᐦᐄᑯᒡ ᐊᓂᔮ ᐧᐋ ᐄᔑ 
ᐋᐱᑎᓰᓈᓂᐧᐃᐧᐃᔨᒡ ᐅᐦᒋ ᐋᐦ ᓅᒋᓯᓈᓂᐧᐃᐧᐃᔨᒡ ᑭᔮᐦ ᓂᐧᐃᒡ ᐧᐄᐱᒡ ᒑ ᒌᐦ ᒋᔅᒑᔨᐦᑎᑭᓂᐧᐃᒡ ᒑ ᐄᔅᐱᔨᒡ ᒑᐧᑳᓐ 
ᐊᓂᑖᐦ ᐧᐋᐦ ᐅᐦᒋ ᐋᐱᑎᓰᓈᓂᐧᐃᒡ ᑭᔮᐦ ᒫᒃ ᒥᓯᐧᐋ ᐊᐧᐋᓐ ᒑ ᒌᐦ ᒋᔅᒑᔨᐦᑎᐦᒃ᙮ ᐋᔪᐧᐃᒄ ᒦᓐ ᐅᑖᐱᑎᓰᐧᐃᓂᐧᐋᐤ, 
ᐅᒌ ᐅᐦᐱᒫ ᑳ ᐅᑎᓈᑭᓂᐅᐧᐃᒡ ᓃᔓ ᒑᐧᑳᔨᐤ ᓈᔥᒡ ᑭᑎ ᐧᐄᐦ ᓈᓈᑭᒋᐦᑖᐧᐃᒡ ᐅᐦᒋ ᐋᐦ ᓅᒋᓯᓈᓂᐧᐃᐧᐃᔨᒡ, ᐋᔪᐧᐃᒄ:
	 • ᐊᓂᑖᐦ ᐋᑎ ᐃᔨᔅᐱᔨᐦᑖᑭᓂᐧᐃᒡ ᐊᓐ ᐋᐦ ᐧᐄᐦ ᓅᒋᓯᓈᓂᐧᐃᒡ, ᐊᓐ ᒑ ᐋᑎ ᐃᔨᐦᑎᓈᓂᐧᐃᒡ, ᒑ 			
	 ᐄᔅᐧᑳᒡ ᑭᔮᐦ ᒑ ᐄᔥᐱᔖᒡ ᐊᓐ ᐋᐱᑎᓰᐧᐃᓐ - ᒋᒡ ᑭᔮᐦ ᒑ ᐧᐄ ᓂᓯᑐᐦᑎᑭᓂᐧᐃᒡ ᒑ ᐄᔑ ᑖᐦᑭᐦᐄᒑᐱᔨᒡ 		
	 ᐊᔅᒌᐦᒡ ᑭᔮᐦ ᐱᒫᑎᓰᐧᐃᓂᐦᒡ;
	 • ᒥᒋᓐ ᒑ ᑭᓂᐧᐋᐱᐦᑎᑭᓂᐧᐃᒡ ᐊᓐ ᐋᑎ ᐃᔨᔅᐱᔨᐦᑖᑭᓂᐧᐃᒡ ᐅᐦᒋ ᐆ ᐋᐦ ᐄᑖᐱᑎᓰᓈᓂᐧᐃᒡ ᐊᓐ 			
	 ᓂᓈᐦᑭᐤ ᐋᑎ ᐃᔨᐦᑎᓈᓂᐧᐃᒡ ᐋᐦ ᓅᒋᓯᓈᓂᐧᐃᒡ᙮

ᐅᒌ ᒫᒃᓪ ᐅᐦᐱᒫ ᒥᔮᒨᐱᒡ ᐧᐄᒑᐱᑎᓰᒫᐧᐃᒡ ᐊᓂᔮ ᐋᔨᑭᔨᒥᐦᑖᔨᒡᐦ ᐅᔮ ᐄᔑ ᐋᐱᑎᓰᐧᐃᓂᔨᐤ ᐅᑖᐦ ᐄᔨᔨᐤ 
ᑎᐹᔨᐦᒋᒑᓰᓈᐦᒡ, ᑯᐯᒃ ᑎᐹᔨᐦᒋᒑᓯᐤᐦ ᓈᑳᓂᔥᑭᒥᔨᒡᐦ ᐊᔅᒌᐦᒡ ᐧᐋᐦᑎᓂᑭᓂᐧᐃᐧᐃᔨᒡ ᒑᐧᑳᔨᐤ, ᑳᐦᓈᑖᐦ ᑎᐹᔨᐦᒋᒑᓰᓈᐦᒡ 
ᐧᐋᐦᒋ ᑭᓂᐧᐋᐱᐦᑎᑭᓂᐧᐃᐧᐃᔨᒡ ᐊᔅᒌᔨᐤ ᐋᐦ ᐧᐄᐦ ᒥᓈᒋᐦᑖᑭᓂᐧᐃᐧᐃᔨᒡ ᑭᔮᐦ ᐊᓂᔮᐦ ᐄᔨᔨᐤᐦ ᐋᐱᔥᑎᒥᔨᒡ ᑯᐃᔅᒄ ᒑ ᒌᐦ 
ᐄᔑᓈᑯᓂᔨᒡ ᐋᐦ ᓅᒋᓯᓈᓂᐧᐃᐧᐃᔨᒡ ᐊᓂᑎᐦ ᒑ ᒌ ᐅᐦᒋ ᐅᐧᐋᔮᔨᐦᑖᑯᐦᒡ ᐅᑖᐦ ᐅᐦᒋ ᐋᐦ ᒫᒨᐱᔥᑖᑭᓂᐧᐃᒡ ᐊᔅᒌ ᐋᐦ 
ᐧᐄᐦ ᒥᓈᒋᐦᑖᑭᓂᐧᐃᒡ ᐅᑖᐦ ᒉᐃᒥᔅ ᐯᐃᐦ ᐄᑖᐦᒑ ᒑ ᒌᐦ ᐧᐋᐧᐄᐦᑎᐦᒡᐦ ᐅᒌ ᒥᔮᒨᐱᒡ᙮

ᒥᒄ ᒫᒃ ᓈᔥᒡ ᐊᐱᔒᔥ ᒌᐦ ᐋᐦᒋᐱᔨᐤ ᐅᑎᐦ 2002, 1 ᑭᔮᐦ 2 ᐋᑎᓯᓈᑖᒡ ᐊᓂᑎᐦ 22 ᐱᔅᑭᑎᓯᓂᐦᐄᑭᓂᐦᒡ ᑳ 
ᐄᔑᓈᑯᐦᒡ 1975 ᐋᐦ ᐱᐳᐦᒡ, ᓃᔥᑎᒻ ᑳ ᒥᓯᓂᐦᐅᓱᓈᓂᐧᐃᒡ ᒉᐃᒥᔅ ᐯᐃᐦ ᑭᔮᐦ ᐊᑎᒫᐲᓯᒻ ᑯᐯᒃ ᓂᔅᑯᒧᐧᐃᓐ᙮ ᒥᒄ 
ᒫᒃ, ᐋᔑ ᒥᓯᓈᑖᒡ ᐊᓐ ᒉᐃᒥᔅ ᐯᐃᐦ ᓂᔅᑯᒧᐧᐃᓐ, ᐋᔑᑭᒧᐱᐳᓐᐦ ᓂᑎᐧᐋᔨᐦᑖᑯᓐ ᒑ ᑭᓂᐧᐋᐱᐦᑎᑭᓂᐧᐃᒡ ᐊᓐ ᒑᐧᑳᓐ 
ᐋᐦ ᒌᐦ ᒥᓯᓂᐦᐄᑭᓂᐧᐃᒡ, ᐅᒌ ᒥᔮᒨᐱᒡ ᐄᑖᔨᐦᑎᒧᒡ ᐋᐦ ᒋᔅᑎᒫᐧᐃᓂᔨᒡ ᒦᓐ ᒑ ᒌᐦ ᑭᓂᐧᐋᐱᐦᑎᑭᓂᐧᐃᐧᐃᔨᒡ ᐅᔮ ᒑ 
ᐋᑎ ᐱᐳᓂᔨᒡ᙮

 
ᑖᓐ ᑳ ᐄᔑ ᑖᐦᑭᐦᐄᒑᐱᔨᒡ ᐅᐱᒥᔅᑳᐦᒡ ᐋᐦ ᓂᑳᐦᐄᑭᓂᐧᐃᒡ ᓂᐲ ᑳ ᐲᑯᐱᔨᒡ

ᐅᒌ ᒥᔮᒨᐱᒡ ᒌᐦ ᑭᓂᐧᐋᐱᐦᑎᐧᒫᐧᐅᒡ ᐊᓂᔮ ᑳ ᐄᔑ ᒥᔅᑭᐧᐋᐦᑖᔨᒡᐦ ᐊᓂᑖᐦ ᓂᒫᔅᐦ ᐋᑎ ᐃᔨᐦᑖᔨᒡᐦ ᐋᐦ ᒌᐦ ᐧᐃᔮᐱᔨᔨᒡ 
ᐊᓂᑖᐦ ᐋᐦ ᓂᑳᐦᐄᑭᓂᐧᐃᐧᐃᔨᒡ ᓂᐲᔨᐤ ᐊᓂᑖᐦ ᐅᐱᒥᔅᑳ ᐋᐦ ᒌᐦ ᓅᒋᓯᓈᓂᐧᐃᐧᐃᔨᒡ᙮ ᐅᑎᐦ 2008, ᐋᑯᑎᐦ ᑳ ᐲᑯᐱᔨᒡ 

ᐊᓂᑖᐦ ᐋᐦ ᓂᑳᐦᐄᑭᓂᐧᐃᒡ ᓂᐲ, ᐧᐃᔮᔥ 50,000 m3 ᐄᔥᐱᔥ ᐋᐦ ᒌᐦ ᐄᑖᐳᑖᒡ ᐊᓂᑖᐦ 

ᑳ ᐅᐦᒋᐱᔨᒡ ᒑᐧᑳᓐ ᐋᑳ ᒥᐧᔮᒡ ᐧᐋᓵᓂᐲᔥᑎᑯᐦᒡ᙮ᐊᓂᔮ ᒫᒃ ᑳ ᐄᔑ ᓈᓂᑑᒋᔅᒑᔨᐦᑖᑯᓂᔨᒡ ᐊᓂᑖᐦ ᑯᐯᒃ ᑎᐹᔨᐦᒋᒑᓰᓈᐦᒡ 
ᐋᐦ ᐅᐦᒋ ᓈᓈᑭᒋᐦᑖᑭᓂᐧᐃᒡ ᐊᔅᒌᐦᒡ ᐋᐦ ᐅᑎᓂᑭᓂᐧᐃᐧᐃᔨᒡ ᒑᐧᑳᔨᐤ ᐱᑎᒫ ᔮᔨᑖ ᑭᓂᐧᐋᐱᐦᑎᑭᓂᐆ ᐊᓂᑖᐦ ᑳᐦᓇᑖᐦ 

ᑎᐹᔨᐦᒋᒑᓰᓈᐦᒡ ᐋᐦ ᐅᐦᒋ ᓈᓈᑭᒋᐦᑖᑭᓂᐧᐃᒡ ᐊᔅᒌ ᐋᐦ ᐧᐄᐦ ᒥᓈᒋᐦᑖᑭᓂᐧᐃᒡ, ᐅᒌ ᒥᔮᒨᐱᒡ ᒌᐦ ᒥᓯᓂᐦᐋᒧᐧᐋᐧᐃᒡ 
ᐋᐦ ᑯᐧᑳᒋᒫᒡ ᐧᐄᐱᒡ ᒑ ᐧᐄᐦ ᒌᔥᑐᑎᑭᓂᐧᐃᐧᐃᔨᒡ᙮ ᐊᓐ ᒫᒃ ᑳᐦᓈᑖᐦ ᑎᐹᔨᐦᒋᒑᓯᐤ ᒌᐦ ᐄᑎᔑᐦᐋᒧᐧᐋᐤ ᐊᓂᔮᐦ ᑯᐯᒃ 

ᑎᐹᔨᐦᒋᒑᓯᐤᐦ ᐧᐄᔖᑯᐲᓯᒻᐦ ᑳ ᐊᑯᒋᓂᔨᒡᐦ 2012 ᑭᔮᐦ ᐋᑯᑎᐦ ᒫᒨ ᑳ ᐋᔨᐧᒫᐅᐦᐄᐧᐋᔨᒡ ᐋᔑᐧᒫᑯᐲᓯᒻᐦ ᑳ ᐊᑯᒋᓂᔨᒡᐦ 
2013᙮ ᐅᒌ ᒫᒃ ᒥᔮᒨᐱᒡ ᓂᑎᐧᐋᔨᒫᐧᐃᒡ ᐊᓂᔮᐦ ᑯᐯᒃ ᑎᐹᔨᐦᒋᒑᓯᐤᐦ ᒑ ᒋᔅᒑᔨᐦᑎᔮᔨᒡᐦ ᐧᐋᐧᓵᓂᐲᐅᐄᔨᔨᐤᐦ, ᐋᐦ 

ᒥᑯᔅᑳᑖᔨᐦᑎᒥᐦᐄᑯᔨᒡᐦ ᐋᔑ ᑖᐦᑭᐦᐄᒑᐱᔨᔨᒡ ᐊᓂᔮ ᑳ ᐄᔑ ᐹᑖᐳᑖᔨᒡ ᓂᒫᔅᐦ ᒑ ᒌᐦ ᑖᐦᑭᐦᐅᑯᔨᒡᐦ ᑭᔮᐦ ᐊᓂᑎᐦ ᐋᑎ 
ᐃᔨᐦᑖᔨᒡᐦ

ᒫᐦᒋᒡ ᐧᐄᐦᑎᒫᒑᐧᐃᓐ

ᓈᔥᒡ ᒫᒃ ᐋᐦ ᒋᔅᑎᒫᐧᐋᔨᐦᑎᒥᐦᐄᑯᒡ ᒑ 
ᒌᐦ ᐋᐱᑎᔒᔥᑎᑭᓂᐧᐃᐧᐃᔨᒡ ᐊᓂᑖᐦ ᐊᔅᒌᐦᒡ 
ᐋᐦ ᐅᐦᑎᓂᑭᓂᐧᐃᐧᐃᔨᒡ ᒑᐧᑳᔨᐤ, ᐅᒌ ᒥᔮᒨᐱᔥᑎᐦᒡᐦ 
ᐊᔅᒌᔨᐤ ᐋᐦ ᐧᐄᐦ ᒥᓈᒋᐦᑖᑭᓂᐧᐃᐧᐃᔨᒡ ᐅᑖᐦ ᒉᐃᒥᔅ 
ᐯᐃᐦ ᐄᑖᐦᒑ ᐄᑕᔨᐦᑎᒧᒡ ᑯᐃᔅᒄ ᒑ ᑭᓂᐧᐋᐱᐦᑎᑭᓂᐧᐃᐧᐃᔨᒡ, 
ᐋᐦᐧᒫᔮᐦ ᐋᐱᑎᓰᓈᓂᐧᐃᐧᐃᔨᒡ, ᒑ ᐄᔑ ᑖᐦᑭᐦᐄᒑᐱᔨᔨᒡ ᐅᑖᐦ ᐊᑎᒫᐱᓯᒻ 
ᐊᔅᒌᔨᐤ ᑭᔮᐦ ᐄᔨᔨᐅᐃᐦᑖᐧᐃᓐᐦ᙮ ᐅᔮ ᒫᒃ ᒑ ᒌᐦ ᒋᔅᒋᓰᑎᑎᑭᓂᐧᐃᐧᐃᔨᒡ, ᐅᒌ 
ᒥᔮᒨᐱᒡ ᑭᓂᐧᐋᐱᐦᑎᒧᒡ ᒑ ᐄᔑ ᑖᐦᑭᐦᐄᒑᐱᔨᔨᒡ ᐊᓂᔮ ᑳ ᐅᔥᑳᔨᒡ ᐧᐄᔓᐧᐋᐅᐧᐃᓂᔨᐤ 
ᐅᐦᒋ ᐋᐦ ᓅᑖᐦᑎᐧᑳᓂᐧᐃᐧᐃᔨᒡ, ᔮᔨᑖ ᒥᓯᐧᐋ ᒑᐧᑳᔨᐤ ᒑ ᑭᓂᐧᐋᐱᐦᑎᑭᓂᐧᐃᐧᐃᔨᒡ ᐊᓂᑎᐦ ᐊᔅᒌᐦᒡ ᐋᐦᑎᑯᓂᔨᒡ, 
ᔮᔨᑖ ᒑ ᑭᓂᐧᐋᐱᐦᑎᑭᓂᐧᐃᐧᐃᔨᒡᐦ ᐄᔨᔨᐅᑭᔅᒋᐦᐅᐧᐃᓐᐦ ᐋᔑ ᒥᓯᓈᑖᔨᒡᐦ ᐊᓂᑎᐦ ᒉᐃᒥᔅ ᐯᐃᐦ ᑭᔮᐦ ᐊᑎᒫᐲᓯᒻ 
ᑯᐯᒃ ᓂᔅᑯᒧᐧᐃᓂᐦᒡ ᑭᔮᐦ ᐊᓂᔮ ᑳ ᐋᐦᑎᓯᓂᐦᐄᑭᓂᐧᐃᐧᐃᔨᒡ ᐧᐄᔓᐧᐋᐅᐧᐃᓂᔨᐤ ᐅᐦᒋ ᐋᐦ ᓅᑖᐦᑎᐧᑳᓂᐧᐃᐧᐃᔨᒡ ᑳ 
ᒥᓯᓂᐦᐅᓱᔨᒡᐦ ᑯᐯᒃ ᑭᔮᐦ ᐄᔨᔨᐤ ᑎᐹᔨᐦᒋᒑᓯᐤᐦ᙮ ᐊᓐ ᒫᒃ ᒫᐦᒋᒡ, ᐋᐦ ᐅᔅᒋᐦᑖᑭᓂᐧᐃᒡ ᐊᓐ 22 ᐱᔅᑭᑎᓯᓂᐦᐄᑭᓐ 
ᑭᔮᐦ ᐊᓂᑖᐦ ᒦᓐ ᒑ ᒌ ᐄᔑ ᑭᓂᐧᐋᐱᐦᑎᑭᓂᐧᐃᒡ ᒑᐧᑳᓐ ᐋᐅᒄ ᓈᔥᒡ ᐧᐋᒋᐦᐄᐧᐋᐱᔨᒡ ᐃᔨᐦᒡ ᒑ ᒌ 
ᐄᔑᓈᑯᐦᑖᑭᓂᐧᐃᒡ ᒑᐧᑳᓐ ᑳ ᐄᔥᐱᔑ ᒥᓯᓂᐦᐅᓱᓈᓂᐧᐃᒡ ᒉᐃᒥᔅ ᐯᐃᐦ ᓂᔅᑯᒧᐧᐃᓐ 1975 ᑳ ᐱᐳᐦᒡ᙮

ᐊᓂᔮ ᒫᒃ ᐋᔑᐧᐃᔮᔨᐦᑎᐦᒡᐦ ᐅᒌ ᒥᔮᒨᐱᔥᑎᐦᒡᐦ ᐊᔅᒌᔨᐤ ᐋᐦ ᐧᐄᐦ ᓈᑭᑎᐧᐋᔨᐦᑖᑯᓂᔨᒡ ᐅᔮ 2013 ᐲᐦᐃᒻ 2018 
ᐋᔪᐧᐃᒄ ᐊᑎᑎᐤ ᒑ ᒌᐦ ᐧᐋᐧᐄᐦᑎᒫᒑᒡ ᒫᐧᑳᒡ ᓈᓂᑑᒋᔅᒑᔨᐦᑖᑯᓂᔨᒑ ᒑ ᐄᔑ ᑖᐦᑭᐦᐄᒑᐱᔨᔨᒡ ᐋᐱᑎᓰᐧᐃᓂᔨᐤ 
ᐊᔅᒌᐦᒡ ᑭᔮᐦ ᐱᒫᑎᓰᐧᐃᓂᐦᒡ ᑭᔮᐦ ᐊᓂᔮ ᒦᓐ ᒑ ᑭᓂᐧᐋᐱᐦᑎᑭᓂᐧᐃᐧᐃᔨᒡ ᐊᓂᔮ ᒑ ᐄᔅᐱᔨᐦᐄᐧᐋᑯᐱᓈ᙮ ᐊᑎᑎᐤ 
ᒫᒃ ᑯᐃᔅᒄ ᐋᐦ ᐧᐄᐦᑖᑯᐦᒡ ᐆ, ᐋᐅᒄ ᒑ ᐃᐦᑎᑯᐦᒡ ᐊᓂᑎᐦ ᒑ ᑭᓂᐧᐋᔨᐦᑖᑯᐦᒡ ᒥᓯᓂᐦᐄᑭᓐᐦ ᐋᐦ ᒥᓯᓈᑖᒡ ᐊᓐ ᐧᐋᐦ 
ᐄᑖᐱᑎᓰᓈᓂᐧᐃᒡ ᑭᔮᐦ ᔮᔨᑖ ᒑ ᒌ ᐄᐧᑖᔥᑎᒫᒑᓂᐧᐃᒡᐦ ᐄᔨᔨᐅᔨᒧᐧᐃᓐ ᐋᐦ ᐋᐱᑎᐦᒡ ᒫᐧᑳᒡ ᐄᔨᔨᐅᐃᐦᑖᐧᐃᓂᐦᒡ 
ᐋᐦ ᓂᔥᑎᐧᐄᓈᓂᐧᐃᒡ᙮

ᑳᐦᓇᑖᐦ ᑎᐹᔨᐦᒋᒑᓰᓈᐦᒡ ᐧᐄᔓᐧᐋᐅᐧᐃᓐᐦ C-38 ᑭᔮᐦ C-45
ᐊᓐ ᒫᒃ ᐧᐄᔓᐧᐋᐅᐧᐃᓐ C-38 ᑳ ᐄᔑᓂᐦᑳᑖᒡ, ᑳ ᔖᐳᐦᑎᐧᐋᐱᔨᐦᑖᒡ ᑳᐦᓈᑖᐦ ᑎᐹᔨᐦᒋᒑᓯᐤ, ᒌᐦ ᐃᐦᑎᑯᓂᔨᐤ 

ᒑᐧᑳᔨᐤ ᐋᑳ ᓂᐦᐋᒋᐦᐄᑯᒡ ᐅᒌ ᒥᔮᒨᐱᔥᑎᐦᒡᐦ ᐊᔅᒌᔨᐤ ᐋᐦ ᐧᐄᐦ ᓈᑭᑎᐧᐋᔨᐦᑖᑯᓂᔨᒡ ᐅᑖᐦ ᒉᐃᒥᔅ ᐯᐃᐦ᙮ 
ᐊᓂᔮ ᒫᒃ ᒫᐅᒡ ᓃᔥᑎᒻ ᑳᐦᑐᑎᐦᒡᐦ, ᐋᔪᐧᐃᒄ ᐋᐦ ᒌᐦ ᒥᓯᓂᐦᐋᒧᐧᐋᒡ ᐊᓂᔮᐦ ᐋᑎ ᓂᓃᑳᓂᔥᑭᒥᔨᒡᐦ ᒑᐧᑳᔨᐤ 
ᐋᔑᐧᒫᑯᐲᓯᒻᐦ ᑳ ᐊᑯᒋᓂᔨᒡᐦ 2012 ᐋᐦ ᒌᐦ ᑖᐧᐹᐦᑎᐦᒡᐦ ᐊᓂᔮ C-38 ᑳ ᐄᔑᓂᐦᑳᑖᔨᒡ ᐧᐄᔓᐧᐋᐅᐧᐃᓂᔨᐤ 
ᓈᔥᒡ ᐋᐦ ᒌᐦ ᐃᔮᓯᐦᒌᑳᑭᓂᐧᐃᐧᐃᔨᒡ ᒑ ᔖᐳᐦᑎᐧᐋᐱᔨᐦᑖᑭᓂᐧᐃᐧᐃᔨᒡ ᐋᑳ ᑖᐧᐹᐦ ᒌᐦ ᐧᐄᐦᑎᐦᒡᐦ ᐋᑖᔨᐦᑎᒥᐦᐄᑯᒡ 

ᒑᐧᑳᔨᐤ ᒑ ᒌᐦ ᐧᐄᐦᑎᒧᐧᐋᒡ ᑎᐹᔨᐦᒋᒑᓯᐤᐦ᙮ ᒦᓐ ᒫᒃ, ᐊᓐ C-38 ᑳ ᐄᔑᓂᐦᑳᑖᒡ ᐧᐄᔓᐧᐋᐅᐧᐃᓐ ᐋᑯᑎᐦ 
ᐧᐋᐦᑖᑯᐦᒡ ᑖᐧᐹᐦ ᐃᔨᐦᒡ ᐋᐦ ᐄᔑᓈᑯᐦᒡ ᐋᔑ ᒥᓯᓈᑖᒡ ᐊᓐ ᒑ ᐄᔑᓈᓈᑭᒋᐦᑖᑭᓂᐧᐃᒡ ᐊᔅᒌ ᐅᑎᐦ ᑳᐦᓈᑖᐦ, 

ᓈᔥᒡ ᑭᔨᐧᐹ ᒥᔥᑏᐦ ᐋᐦ ᐄᑖᔨᐦᑎᒥᐦᐄᑯᒡ ᐅᒌ ᒥᔮᒨᐱᒡ᙮

ᒫᐧᑳᒡ ᒫᒃ ᐊᓂᔮ ᑳᓂᔥᑎᐧᐄᒡ ᐅᒌ ᒥᔮᒨᐱᒡ ᒥᔑᑳᒫᐦᔮᐅᐲᓯᒻᐦ 2012 ᑭᔮᐦ ᒋᓵᔮᔅᑯᓂᐲᓯᒻᐦ 2013, ᐅᒌ ᒥᔮᒨᐱᒡ 
ᒌᐦ ᒋᔅᒑᔨᐦᑎᔮᑭᓂᐅᐧᐃᒡ 2012 ᑳ ᐄᔑᓈᑯᓂᔨᒡ ᐊᓂᔮ ᐋᐦ ᓈᑭᑎᐧᐋᔨᐦᑖᑯᓂᔨᒡ ᐊᔅᒌᔨᐤ ᐅᑖᐦ ᐅᐦᒋ ᑳᐦᓈᑖᐦ 
ᑎᐹᔨᐦᒋᒑᓰᓈᐦᒡ, ᓂᔮᐦ ᐋᔑ ᑭᓂᐧᐋᐱᐦᑎᑭᓂᐧᐃᐧᐃᔨᒡ ᐋᐦ ᓅᑎᒫᓵᓂᐧᐃᐧᐃᔨᒡ 2012 ᑭᔮᐦ ᐋᐦ ᐱᒧᐧᐃᑖᓂᐧᐃᐧᐃᔨᒡ 

ᒑ ᐄᔑ ᓈᑭᑎᐧᐋᔨᐦᑖᑯᓂᔨᒡ, ᓂᔥᑐ ᒑᐧᑳᔨᐤ ᑳ ᔖᐳᐦᑎᐧᐋᐱᔨᐦᑖᑭᓂᐧᐃᐧᐃᔨᒡ ᐅᐦᒋ ᐊᓂᔮᐦ ᐧᐄᔓᐧᐋᐅᐧᐃᓐᐦ C-38 
ᑭᔮᐦ C-45᙮ ᐅᒌ ᒫᒃ ᒥᔮᒨᐱᒡ ᔮᔨᑖ ᒋᑭ ᑭᓂᐧᐋᐱᐦᑎᒧᒡ ᐋᐦ ᐱᒥᐱᔨᐦᑖᑭᓂᐧᐃᐧᐃᔨᒡᐦ ᐅᔮᐦ ᐧᐄᔓᐧᐋᐅᐧᐃᓐᐦ 

ᐊᓂᑎᐦ ᒑ ᐅᐦᒋ ᒋᔅᒑᔨᐦᑖᑯᓂᔨᒡ ᒑ ᐄᔑ ᑖᐦᑭᐦᐄᒑᐱᔨᔨᒡ ᐊᔅᒌᐦᒡ ᑭᔮᐦ ᐱᒫᑎᓰᐧᐃᓂᐦᒡ ᐅᑖᐦ ᐊᑎᒫᐲᓯᒻ ᐄᑖᐦᒑ᙮

ᐅᒌ ᒫᒃ ᒥᔮᒨᐱᔥᑎᐦᒡᐦ ᐊᔅᒌᔨᐤ ᐋᐦ 
ᐧᐄᐦ ᒥᓈᒋᐦᑖᑭᓂᐧᐃᐧᐃᔨᒡ ᐅᑖᐦ ᒉᐃᒥᔅ ᐯᐃᐦ 
ᒋᔅᒑᔨᐦᑎᒧᒡ ᐋᑳ ᓈᔥᒡ ᒋᔅᒑᔨᐦᑖᑯᓂᔨᒡ ᐋᔑᓈᑯᓂᔨᒡ 
ᐅᑖᐦ ᐊᑎᒫᐲᓯᒻ ᑭᔮᐦ ᐋᔑ ᓂᓂᐦᑖᐅᒋᓂᔨᒡ ᓂᓈᐦᑭᐤ 
ᒑᐧᑳᔨᐤ ᐅᑖᐦ ᐊᑎᒫᐲᓯᒻ᙮ ᐋᑯᑎᐦ ᒫᒃ ᐊᑎᑎᐤ ᒑ ᑯᒋᐦᑖᒡ ᒥᓯᐧᐋ 
ᐊᐧᐋᔨᐤᐦ ᒑ ᒌᐦ ᐧᐋᐱᐦᑎᒥᔨᒡᐦ ᐊᓂᔮ ᑳ ᐄᔑ ᒥᔅᑭᐧᐋᐦᑖᑭᓂᐧᐃᐧᐃᔨᒡ 
ᓂᓈᐦᑭᐤ ᒑᐧᑳᔨᐤ, ᒋᒡ ᐊᓂᔮ ᑳ ᐄᔑ ᒥᔅᑭᐧᐋᐦᑖᑭᓂᐧᐃᐧᐃᔨᒡ ᐅᐦᒋ 
ᐋᔑᑭᑖᐦᑭᐦᐄᒑᐱᔨᔨᒡ ᐋᐱᑎᓰᐧᐃᓂᔨᐤ ᐊᔅᒌᐦᒡ ᐊᓂᔮ ᑭᔨᐧᐹ ᑳ ᐄᔑ ᓈᑭᑎᐧᐋᔨᐦᑖᑯᓂᔨᒡ᙮ ᒥᔑᐤ 
ᒫᒃ ᐃᐦᑎᑯᐦᒑ ᐆ ᐧᐄᐦᑎᒫᒑᐧᐃᓐ ᒑ ᒌᐦ ᐧᐋᐱᐦᑎᑭᓂᐧᐃᒡ ᐋᑯᑎᐦ ᒑ ᒌ ᐅᐦᒋᐱᔨᒡ ᐊᑎᑎᐤ ᒑ ᒌᐦ ᓈᓂᑑᒋᔅᒑᔨᐦᑖᑯᐦᒡ 
ᐊᓐ ᒑ ᐄᔑᑭᑖᐦᑭᐦᐄᒑᐱᔨᒡ ᐋᐱᑎᓰᐧᐃᓐ ᑭᔮᐦ ᐊᑎᑎᐤ ᒑ ᒫᒥᑐᓈᔨᐦᑎᒥᐦᐄᐧᐋᒡ ᐊᓐ ᒫᒨ ᒑ ᐄᔑ ᑭᑖᐦᑭᐦᐄᒑᐱᔨᒡ 
ᒑᐧᑳᓐ᙮

ᐅᒌ ᒫᒃ ᒥᔮᒨᐱᒡ ᑯᐃᔅᒄ ᐧᐄᐦ ᐧᐄᒑᐱᑎᓰᒫᐧᐃᒡ ᑯᑎᒃᐦ ᐊᐧᐋᔨᐤᐦ ᐊᑎᑎᐤ ᒑ ᒌᐦ ᒋᔅᒑᔨᐦᑖᑯᓂᔨᒡ ᑖᓐ 
ᓂᐦᐋᐤ ᐋᔑᓈᑯᓂᔨᒡ ᐋᐦ ᓈᓂᑑᒋᔅᒑᔨᐦᑖᑯᓂᔨᒡ ᒑ ᐄᔑ ᑖᐦᑭᐦᐄᒑᐱᔨᔨᒡ ᐋᐱᑎᓰᐧᐃᓂᔨᐤ ᑭᔮᐦ ᑖᓂᑖᐦ 
ᐋᔅᐱᔨᐦᑖᑭᓂᐧᐃᐧᐃᔨᒡ ᐊᓂᔮ ᒦᓐ ᐋᐦ ᑭᓂᐧᐋᐱᐦᑎᑭᓂᐧᐃᐧᐃᔨᒡ ᐊᓂᔮ ᑳ ᐄᔑ ᐃᐦᑐᑎᑭᓂᐧᐃᐧᐃᔨᒡ, ᐋᐦ 
ᓂᑎᐧᐋᔨᐦᑎᐦᒡᐦ ᐊᑎᑎᐤ ᒑ ᐱᒋᔅᑎᓂᒥᔨᒡᐦ ᒥᓯᐧᐋ ᐊᐧᐋᔨᐤᐦ ᐋᑖᔨᐦᑎᒥᐦᐄᑯᔨᒡᐦ ᑭᔮᐦ᙮ ᐋᔪᐧᐃᒄ ᒦᓐ ᐧᐋᐦ 
ᐃᐦᑐᑎᐦᒡᐦ ᐅᒌ ᒥᔮᒨᐱᒡ ᒑ ᒌᐦ ᐧᐄᒋᐦᐄᐧᐋᒡ ᑭᔮᐦ ᐧᐄᔨᐧᐋᐤ ᐊᓂᔮ ᒑᐧᑳᔨᐤ ᐋᑎ ᐃᔨᐦᑐᑎᑭᓂᐧᐃᐧᐃᔨᒡ ᐅᑖᐦ ᐅᐦᒋ 
ᑎᐹᔨᐦᒋᒑᓰᓈᐦᒡ ᐊᓂᑎᐦ ᐊᑎᑎᐤ ᑯᐃᔅᒄ ᒑ ᒌᐦ ᒋᔅᒑᔨᐦᑎᐦᒡᐦ ᒑ ᐋᑎ ᐃᔨᑖᐱᑎᓰᓈᓂᐧᐃᐧᐃᔨᒡ ᐅᑖᐦ ᒉᐃᒥᔅ ᐯᐃᐦ 
ᐄᑖᐦᒑ᙮

ᑳ ᓂᔥᑎᐧᐄᓇᓂᐧᐃᒡ ᒥᔅᑎᓯᓃᐦᒡ ᒥᔑᑳᒫᐦᔮᐅᐲᓯᒻ 
ᑳ ᐊᑯᒋᐦᒃ 2012 ᑭᕃᒻ ᐧᒫᕆᓐ, ᐧᔖᓐ ᐲᑳᕐ, 
ᐋᓃ ᑌᐃᓰᓪ, ᒫᕆᔅ ᓕᒦᕐ, ᒋᓀᑦ ᓛᔑᐧᐋ᙮

ᐃᔨᐧᐋᒡ ᐋᔥᑎᒧᒡ ᒥᓯᓂᐦᐄᑭᓐ 1

ᐋᔑᓈᑯᐦᒡ ᐊᓐ ᐊᔅᒌ ᐋᔑ ᐧᐄᔓᑖᒡ ᒑ ᐄᔑ ᓈᓈᑭᒋᐦᑖᑭᓂᐧᐃᒡ ᑭᔮᐦ ᑳ ᐄᔑ ᓂᔥᑎᐧᐄᒡ ᐊᓂᒌ ᒥᔮᒨᐱᒡ

1᙮1	 ᐊᓂᒌ ᐋᔥᑎᐱᒡ ᐊᔅᒌᔨᐤ ᐋᔑ ᐧᐄᔓᑖᔨᒡ ᒑ ᐄᔑ ᓈᓈᑭᒋᐦᑖᑭᓂᐧᐃᐧᐃᔨᒡ

ᐅᑖᐦ ᐅᐦᒋ ᑯᐯᒃ ᑎᐹᔨᐦᒋᒑᓰᓈᐦᒡ ᑳ ᐅᐦᒋ ᐅᐧᐋᔮᐱᒫᑭᓂᐅᐧᐃᒡ:
ᑮ ᐁᐃᑑ, ᓈᑳᓂᐱᔥᑎᐦᒃ ᑯᐯᒃ ᑎᐹᔨᐦᒋᒑᓰᓈᐦᒡ ᐧᐋᐦᒋ ᑭᓂᐧᐋᐱᐦᑎᑭᓂᐧᐃᐧᐃᔨᒡ ᐊᔅᒌᐦᒡ ᐧᐋᐦᑎᓂᑭᓂᐧᐃᐧᐃᔨᒡ ᓂᓈᐦᑭᐤ ᒑᐧᑳᔨᐤ
ᕇᔮᓪ ᓛᕖᓐ, ᓕᐯᓪ-ᓱᕐ- ᑫᕖᐧᔮᓐ ᐃᐦᑖᐧᐃᓂᐦᒡ
ᐧᔖᓐ-ᕕᕌᓐᓯᐧᐋ ᑯᐧᓛᒻᑉ, ᒋᔅᑯᑎᒫᒑᐧᐃᓂᔨᐤ ᐋᐦ ᑭᓂᐧᐋᐱᐦᑎᑭᓂᐧᐃᐧᐃᔨᒡ
ᑎᓃᔅ ᑯᐧᐁᓐ (ᑭᔅᑭᑎᓂᐲᓯᒻᐦ 2012 ᐄᔅᒄ)
ᒫᕇ-ᔓᓭᐃ ᓖᐧᓵᑦ, ᑯᐯᒃ ᑎᐹᔨᐦᒋᒑᓰᓈᐦᒡ ᐧᐋᐦᒋ ᑭᓂᐧᐋᐱᐦᑎᑭᓂᐧᐃᐧᐃᔨᒡ ᐊᔅᒌᔨᐤ, ᓂᑑᐦᐅᐧᐃᓂᔨᐤ ᑭᔮᐦ ᐊᔅᒌ ᐹᐦᑳᓂᔥᑖᔨᒡ 
ᓈᔥᒡ ᒑ ᐧᐄᐦ ᓈᑭᑎᐧᐋᔨᐦᑖᑯᓂᔨᒡ (ᔖᔥ ᐅᑎᐦ ᑭᔅᑭᑎᓂᐲᓯᒻᐦ 2012)

ᐅᑖᐦ ᐅᐦᒋ ᑳᐦᓈᑖᐦ ᑎᐹᔨᐦᒋᒑᓰᓈᐦᒡ ᑳ ᐅᐦᒋ ᐅᐧᐋᔮᐱᒫᑭᓂᐅᐧᐃᒡ:
ᔖᓐ ᐲᑳᕐ, ᐊᔅᒌ ᐋᐦ ᐧᐄᐦ ᒥᓈᒋᐦᑖᑭᓂᐧᐃᒡ
ᐋᓃ ᑌᐃᓰᓪ, ᐋᐦ ᓈᓂᑑᒋᔅᒑᔨᐦᑖᑯᐦᒡ ᐅᐦᒋ ᐊᔅᒌ ᐋᐦ ᐧᐄᐦ ᑭᓂᐧᐋᔨᐦᑖᑯᐦᒡ
ᐁᑏ ᒉᓂᔅ, ᐄᔨᔨᐅᒡ ᑭᔮᐦ ᐄᔥᒌᒫᐅᒡ ᐋᔑ ᑖᐦᑭᐦᐅᑯᒡ ᑭᔮᐦ ᐋᐱᑎᓯᐧᐃᓐ ᐅᑖᐦ ᐊᑎᒫᐲᓯᒻ
ᒫᕇᔅ ᓕᒦᕐ, ᐋᐦ ᓅᑎᒫᓵᓂᐧᐃᒡ ᑭᔮᐦ ᒋᐦᒋᑭᒦ ᐋ ᐅᐦᒋ ᓈᓈᑭᒋᐦᑖᑭᓂᐧᐃᒡ

ᐅᑖᐦ ᐅᐦᒋ ᐄᔨᔨᐤ ᑎᐹᔨᐦᒋᒑᓰᓈᐦᒡ ᑳ ᐅᐦᒋ ᐅᐧᐋᔮᐱᒫᑭᓂᐅᐧᐃᒡ:
ᐋᔥᓖ ᐋᐃᓯᐧᕌᕝ
ᒋᓀᑦ ᓛᔑᐧᐋ
ᐧᔖᓐᑖᓪ ᐅᑎᕐ ᑌᑎᕉ
ᐧᓈᕐᒥᓐ ᐧᐋᐹᒌ

1᙮2 ᐊᓂᒌ ᐅᐦᐱᒫ ᒥᔮᒨᐱᒡ ᐅᐦᒋ ᐊᔅᒌᔨᐤ ᐋᐦ ᐧᐄᐦ ᒥᓈᒋᐦᑖᑭᓂᐧᐃᐧᐃᔨᒡ

1᙮2᙮1 ᐊᓂᒌ ᒥᔮᒨᐱᔥᑎᐦᒡᐦ ᒑ ᐄᔅᐱᔨᐦᑖᑭᓂᐧᐃᐧᐃᔨᒡ ᓂᓈᐦᑭᐤ ᒑᐧᑳᔨᐤ
	 ᐧᔖᓐ-ᕕᕌᓐᓯᐧᐋ ᑯᐧᓛᒻᑉ, ᑯᐯᒃ ᑎᐹᔨᐦᒋᒑᓰᓈᐦᒡ
	 ᐧᔖᓐᑖᓪ ᐅᑎᕐ ᑌᑎᕉ, ᐄᔨᔨᐤ ᑎᐹᔨᐦᒋᒑᓰᓈᐦᒡ
	 ᐧᔖᓐ ᐲᑳᕐ, ᑳᐦᓈᑖᐦ ᑎᐹᔨᐦᒋᒑᓰᓈᐦᒡ
	 ᒫᕐᒃ ᒉᑎᓐ, ᒥᓯᓂᐦᐄᒑᐅᑭᒥᑯᔨᐤ ᓈᑳᓂᔥᑭᐦᒃ

1᙮2᙮2 ᐅᐦᐱᒫ ᐋᐱᔥᑎᐦᒡᐦ ᐋᐦ ᐧᐃᔨᐱᔨᐦᑖᑭᓂᐧᐃᐧᐃᔨᒡ ᒑ ᐄᔑ ᑭᓂᐧᐋᐱᐦᑎᑭᓂᐧᐃᐧᐃᔨᒡ ᐊᔅᒌᔨᐤ ᑭᔮᐦ ᐊᓂᑎ 		
	 ᓈᔥᒡ ᐧᐋᐦ ᓈᑭᑎᐧᐋᔨᐦᑖᑯᓂᔨᒡ ᐊᔅᒌᔨᐤ
	 ᑎᓃᔅ ᑯᐧᐁᓐ, ᑯᐯᒃ ᑎᐹᔨᐦᒋᒑᓰᓈᐦᒡ
	 ᐋᓃ ᑌᐃᓰᓪ, ᑳᐦᓈᑖᐦ ᑎᐹᔨᐦᒋᒑᓰᓈᐦᒡ
	 ᐧᔖᓐᑖᓪ ᐅᑎᕐ ᑌᑎᕉ, ᐄᔨᔨᐤ ᑎᐹᔨᐦᒋᒑᓰᓈᐦᒡ
	 ᑭᕃᐃᒻ ᐧᒫᕆᓐ, ᒥᒋᓐ ᐋᐦ ᑭᓂᐧᐋᐱᐦᑎᐦᒃ ᒑᐧᑳᔨᐤ

1᙮2᙮3 ᐅᐦᐱᒫ ᐋᐱᔥᑎᐦᒡᐦ ᒥᓯᐧᐋ ᐊᐧᐋᔨᐤᐦ ᐋᐦ 		
	 ᒋᔅᒑᔨᐦᑎᔮᑭᓂᐧᐃᐧᐃᔨᒡᐦ ᐋᑎ ᐃᔨᔅᐱᔨᔨᒡ ᒑᐧᑳᔨᐤ
	 ᐋᓃ ᑌᐃᓰᓪ, ᑳᐦᓈᑖᐦ ᑎᐹᔨᐦᒋᒑᓰᓈᐦᒡ
	 ᒋᓀᑦ ᓛᐧᔖ, ᐄᔨᔨᐤ ᑎᐹᔨᐦᒋᒑᓰᓈᐦᒡ
	 ᐧᔖᓐ-ᕕᕌᓐᓯᐧᐋ ᑯᐧᓛᒻᑉ, ᑯᐯᒃ ᑎᐹᔨᐦᒋᒑᓰᓈᐦᒡ (ᑭᔅᑭᑎᓂᐲᓯᒻᐦ 2013 ᐄᔅᒄ)
	 ᒫᕇ-ᔓᓭᐃ ᓖᐧᓵᑦ, ᑯᐯᒃ ᑎᐹᔨᐦᒋᒑᓰᓈᐦᒡ (ᒋᓵᔮᔅᑯᓂᐲᓯᒻᐦ 2013)
	 ᑭᕃᐃᒻ ᐧᒫᕆᓐ, ᒥᒋᓐ ᐋᐦ ᑭᓂᐧᐋᐱᐦᑎᐦᒃ ᒑᐧᑳᔨᐤ

1᙮2᙮4 ᐅᐦᐱᒫ ᐋᐱᔥᑎᐦᒡᐦ ᐋᐦ ᓈᓂᑑᒋᔅᒑᔨᐦᑖᑯᓂᔨᒡ ᐋᐦ ᓅᒋᓯᓈᓂᐧᐃᐧᐃᔨᒡ
	 ᓱᓓᓐ ᐱᕆᓐᔅ, ᑯᐯᒃ ᑎᐹᔨᐦᒋᒑᓰᓈᐦᒡ
	 ᐧᔖᓐ ᐲᑳᕐ, ᑳᐦᓈᑖᐦ ᑎᐹᔨᐦᒋᒑᓰᓈᐦᒡ
	 ᐧᓈᕐᒥᓐ ᐧᐋᐹᒌ, ᐄᔨᔨᐤ ᑎᐹᔨᐦᒋᒑᓰᓈᐦᒡ
	 ᑭᕃᐃᒻ ᐧᒫᕆᓐ, ᒥᒋᓐ ᐋᐦ ᑭᓂᐧᐋᐱᐦᑎᐦᒃ ᒑᐧᑳᔨᐤ
	 ᐊᐧᐋᓂᒌ ᐋᔥᑎᐱᒡ:
	 ᐅᕌᕌ ᐦᐃᕐᓈᓐᑌᔅ (ᐄᔨᔨᐤ ᑎᐹᔨᐦᒋᒑᓰᓈᐦᒡ)
	 ᐧᕌᒡ ᑰᑎᕈ (ᑯᐯᒃ ᑎᐹᔨᐦᒋᒑᓰᓈᐦᒡ)
	 ᑭᓓᕐ ᓛᑭᐧᕌ (ᒥᑯᔖᒌᔑᑭᓂᐲᓯᒻᐦ 2012 ᐄᔅᒄ) ᓘᓰ ᐅᓕᕕᔦᐃ (ᒋᓵᔮᔅᑯᓂᐲᓯᒻᐦ 2013 ᑳ ᐊᑯᒋᓂᔨᒡᐦ) 		
	 ᒨᓃᕐ ᐱᕆᑮ-ᓂᑳᓵ (ᒋᓵᔮᔅᑯᓂᐲᓯᒻᐦ 2013 ᑳ ᐊᑯᒋᓂᔨᒡᐦ)

1᙮2᙮5 ᐅᐦᐱᒫ ᐋᐱᔥᑎᐦᒡᐦ ᐋᐦ ᓅᑖᐦᑎᐧᑳᓂᐧᐃᐧᐃᔨᒡ
	 ᐧᔖᓐ-ᕕᕌᓐᓯᐧᐋ ᑯᐧᓛᒻᑉ, ᑯᐯᒃ ᑎᐹᔨᐦᒋᒑᓰᓈᐦᒡ
	 ᐧᔖᓐᑖᓪ ᐅᑎᕐ ᑌᑎᕉ, ᐄᔨᔨᐤ ᑎᐹᔨᐦᒋᒑᓰᓈᐦᒡ
	 ᐧᔖᓐ ᐲᑳᕐ, ᑳᐦᓈᑖᐦ ᑎᐹᔨᐦᒋᒑᓰᓈᐦᒡ
	 ᒫᕐᒃ ᒉᑎᓐ, ᒥᓯᓂᐦᐄᒑᐅᑭᒥᑯᔨᐤ ᓈᑳᓂᔥᑭᐦᒃ
	 ᑭᕃᐃᒻ ᐧᒫᕆᓐ, ᒥᒋᓐ ᐋᐦ ᑭᓂᐧᐋᐱᐦᑎᐦᒃ ᒑᐧᑳᔨᐤ

1᙮2᙮6 ᐊᓂᒌ ᒥᔮᒨᐱᔥᑎᐦᒡᐦ ᐊᓂᑖᐦ ᒑ ᐄᔑᑳᐳᐧᐃᔥᑎᑭᓂᐧᐃᐧᐃᔨᒡ ᓂᓈᐦᑭᐤ ᒑᐧᑳᔨᐤ
	 ᐧᔖᓐ-ᕕᕌᓐᓯᐧᐋ ᑯᐧᓛᒻᑉ, ᑯᐯᒃ ᑎᐹᔨᐦᒋᒑᓰᓈᐦᒡ
	 ᒋᓀᑦ ᓛᐧᔖ, ᐄᔨᔨᐤ ᑎᐹᔨᐦᒋᒑᓰᓈᐦᒡ
	 ᒫᕇᔅ ᓕᒦᕐ, ᑳᐦᓈᑖᐦ ᑎᐹᔨᐦᒋᒑᓰᓈᐦᒡ
	 ᐧᔖᓐ ᐲᑳᕐ, ᑳᐦᓈᑖᐦ ᑎᐹᔨᐦᒋᒑᓰᓈᐦᒡ
	 ᒫᕐᒃ ᒉᑎᓐ, ᒥᓯᓂᐦᐄᒑᐅᑭᒥᑯᔨᐤ ᓈᑳᓂᔥᑭᐦᒃ



1᙮3 ᒥᓯᓂᐦᐄᒑᐅᑭᒥᑯᐦᒡ ᐋᐱᑎᓰᐧᐃᓐ

	 ᒫᕐᒃ ᒉᑎᓐ, ᒥᓯᓂᐦᐄᒑᐅᑭᒥᑯᔨᐤ ᓈᑳᓂᔥᑭᐦᒃ
	 ᓘᐄᔅ ᐱᐧᓛᓐᔐᐃ, ᒥᓯᓂᐦᐄᒑᐅᑭᒥᑯᒡ ᐋᐱᑎᓰᓯᐤ
	 ᑭᕃᐃᒻ ᐧᒫᕆᓐ, ᒥᒋᓐ ᐋᐦ ᑭᓂᐧᐋᐱᐦᑎᐦᒃ ᒑᐧᑳᔨᐤ ᐅᐦᒋ ᐊᔅᒌᔨᐤ ᐋᐦ ᓈᑭᑎᐧᐋᔨᐦᑖᑯᓂᔨᒡ

1᙮4 ᑳ ᐄᔑ ᓂᔥᑎᐧᐄᒡ ᐊᓂᒌ ᒥᔮᒨᐱᔥᑎᐦᒡᐦ ᐊᔅᒌᔨᐤ ᐋᐦ 					  
	 ᓈᓈᑭᒋᐦᑖᑭᓂᐧᐃᐧᐃᔨᒡ ᐅᑖᐦ ᒉᐃᒥᔅ ᐯᐃᐦ

	 ᓂᔮᐧᔮᐤ ᑎᐦᐧᑖᐤ ᒌᐦ ᓂᔥᑎᐧᐄᐅᐧᐃᒡ ᐅᔮ ᐹᐳᓂᔨᒡ 2012-2013:
	 173 ᑎᐦᐧᑖᐤ ᑳ ᓂᔥᑎᐧᐄᓈᓂᐧᐃᒡ ᒫᒨ ᑳ ᐋᔨᒥᐦᐄᑐᓈᓂᐧᐃᒡ, ᓂᔅᒋᐲᓯᒻ 10, 2012;
	 174 ᑎᐦᐧᑖᐤ ᑳ ᓂᔥᑎᐧᐄᓈᓂᐧᐃᒡ, ᓛᐯᓪ ᓲᕐ ᑫᕖᐧᔮᓐ,ᐋᔑᐧᒫᑯᐲᓯᒻ 15 ᑭᔮᐦ 16, 2012;
	 175 ᑎᐦᐧᑖᐤ ᑳ ᓂᔥᑎᐧᐄᓈᓂᐧᐃᒡ, ᑳ ᒥᓯᓂᐦᐋᒫᑐᓈᓂᐧᐃᒡ ᐋᔑᐧᒫᑯᐲᓯᒻ 24, 2012;
	 176 ᑎᐦᐧᑖᐤ ᑳ ᓂᔥᑎᐧᐄᓈᓂᐧᐃᒡ, ᒥᔅᑎᓯᓃᐦᒡ ᒦᔑᑳᒫᐦᔮᐅᐲᓯᒻ 26 ᑭᔮᐦ 27, 2012;
	 177 ᑎᐦᐧᑖᐤ ᑳ ᓂᔥᑎᐧᐄᓈᓂᐧᐃᒡ ᐧᒫᓐᑎᕇᐧᔮᓪ, ᒋᓵᔮᔅᑯᓂᐲᓯᒻ 31, 2013᙮

